
Nga Ushili Khurakikha Ta 
 

Khu khwitekhatekha khusomesa Kumusomo 
1. Soma  Shitabo Sho mulekeeli  nga wimenielesa. Rona  khundulo bibinyala khukhukhebusa biliimo 

bikhulu. 
2. Lola bilomo bikhulu buuli mulisomo nuwoo umanye sheesi basomi  banyala beyiga mulisomo elyoo. 
3. Nyowa usome bibyaronewa nga ushiili khurakikha khulekeela ta. 
4. Boona oori ulii nibikaniwa byoosi bitsya khukhuyeeta khusomesa nga tsimbapula tsye shitabo shoo 

musomi ni bye khubonelalakho. 
5. Boona oori wabiriremo buuli shekhukhola mumusomo okwo ,(kiminyawo,byekhubonelakho).Unyala 

wanyowa nikhulekeela bemungo namwe basaale.. 
6. Yilakhoo imbuka mukhulomba khungonangona basomi, khurekelesa khukhwama isi Wele ni nawee 

khuyeetewa mukhulekeela bibindu bino .Khebulila oori Kamaani ka Wele konyeene kakayeta babandu 
khuyukha.  

 

Bibinyala Khukhuyeta khulekeela Bulaayi naabi. 
1. Yoola mushifo shekhusomeselamo mangu  ungonengone bye khusomelakho mu bulaayi. 
2. Ukhabiramo mangu mangu mumasoomo taa .Renjekharenjekhala imbuka imaala 

mukhuyika,byekhukhola ni khuwoolakho.Shitsiliilwa shili shiri babandu babe ni imbuka ye khutengela 
ni khukhuyikiila atweela.Lekela buuli shitwela nga buuli mundu atengela Kimisomo, kimilala kinyala 
kya yila shisitsa namwe shifukhu shoosi. 

3. Biraatsakamo byomalile khusomesa .Nga nurakikha buuli shisitsa,balekhe babireemo byoosi byeesi 
beyiikile. Khukhwilangaanamo khuyeta basomi khukhuyika byeesi basomile.  

4. Londelela Shitabo Sho Musomesa ni Bilomo  Byeesi atekhatekhele. 
5. Bona oori bisintsa byoosi biine bye kumusomo bilimo. 

a. Yanjula Kumusomo – byekhukhola  kane biyeete khukaata kumusomo ni byeesi bamanyaa. 
b. Wayoo bye khumanya biyakha – tsiliwoo  tsingeele tsingaali tsekhukabanaana byekhumanya 

biyaakha. 
Balegelwa baawe she khukhola ni byeesi beyigile –byekhukhola bibayeeta khukhuyiga 
bulaayi bye kamakhulu nga baramba, nga bafumbula  sheesi bakhola  ni bashawe babaandi . 

c. Kaata khubyeesi bamanyile nibyebulamu bwawee –byekhuraa munkola  lwanyuma lwe 
kumusomo shiyeeta umulekeelwa khura munkola byeesi eyikile mubulamu bwawee.     
Khukhuyika nga uraa mungoola ishireera injukhayukhataa  nalundi ishiyeeta .  

6. Yikhebusakho khubyeesi  weyiga mukhulegela khwe Balekeeli khukhuyiga khwe babandu bakhuulu . 
a. Lakiliila tsitsila mu bulaayi. 
b. Reeba bireebo binyaalisa umusomi khunyonyola. 
c. Siima babaandu lwe khukhwiyikila  atweela. 
d. Ukhabolela babaandu  shishindu sheesi banyala batsula bonyeene nga beyiiga taa. 
e. Yombekhela khu byeesi bamanya khaale usiime ni khumanya khwabwe. 
f. Baa  umwikhalilikhi nga nibelaamo. 

7. Khupilisa buuli mutweela abee nga enyikila  mubuli shiliwo mukhuyiga khuno.Ni be kama’nganyu 
naabo bakhupilise  benyikileemo 

8. Ba nga ulomba isi Wele abikuule bibindu bishakha isi uuli ni balegelwa bowoo. 

Ingeeli Yekhurambisamo Shitabo Shino sho’Muleekeli 
1. Ilomo Ikhulu ni bye khurambisa:Buuli lisomo lirakikha ni khasitsa khano. 

a. Ilomo Ikhulu-–Kano niko kamakhulu keesi  buuli musomi akhila khumanya bulaayi buuli isii 
lisomo khwakamila. Buuli isii lisomo lyakamila  bona nga urambise imbuka  ubireemo 
kamakhulu kano buuli mutweela akafune bulaayi. 

b. Bye khurambisa–Bibikaniwa bibyakhila bya buuli lisomo byaronewa. Unyala warambisa 
Shitaabo sho’Mulekeelwa waawa buli mutweela shisheewe namwe wabaawa tsimbapula 
tsitsakhila khurambisiwa buli mulisoomo.Unyala warona Byaronewa Bikhosefu ni bireebo 
khu lubawoo oba barona bibyaronewa bikhosefu khubupapula buuli lituuli .Lituuli likali 
linyala khurambisa likitiyi ,namwe lubaawo lwe khuronakho.. 

c. Shitaabo Sho’Mulekeeli Shino kane shikhwokeese waeena isi wakhila khushirambisa: 
i. SHITABO  SHO’MULEEKELWA– Shomulekeelwa -isi shibonekhela shiiri. 

ii. BIFAANI BIBIYETA– Byekhuboneelakho -isi shibonekhela shiiri 
2. Umukhupiilisi byeesi akhila khulondeleela:Bino bye khulondeleela bibyakhila mukhulekeela khuno 

bulaayi.Bino ukhakabanaana  ni balekeelwa ta. Biyiige  ubimaanya mungeli yowo isi urangililamo 
khulekeela. Bireebo kaane biibe ni bye khukhwilamo(byekhukhwilaamo bili mubyaronewa nga  
byakoona[italics])khukhuyeeta nga nosomesa. Bino ibiili bye khukhwilamo bilaayi byonyene taa. 

3. Khufuga Imbuka ni khutsililla:Imbawoo imbuka iyarerewaawo khubuli  lisomo taa. 
a. Rambisa buuli imbuka khuboona oori basomi beyiga kamakhulu  kafura bulaayi mu 

mumusomo. Fayoo khubona oori basomi beyiga  nee ukharaa  kumwoyo mukhumalila 
mumbuka isii ureejekhele taa. 

b. Leekhakho imbuka ye khulomba,bujuulisi,khukanikho khu bikooosi ni khu lombela atweela. 

Lisomo 1: Buhiinga bwa Wele 

 
Ilomo Ikhulu 
Buhiinga bwa Wele nibwo bubaamo Yesu nga umuhiinga  buli andu oosi atee nga kamakambila keewe 
bakalondelela.  Buhiinga buno butsowatsowana nga babandu nabawuuulila Wele atee nefee nga nakhwilosela 
khumuwuulila mubwitsuufu. 

 

Byekhurambisa: 0 
 

Buhiinga bwa Wele nisho shinaa? 
Muli Lituuli Likali lye khukhupanisilamo Bibibaso 
Yesu nga  naaba khushibala,akabanana tsimbangaa tsewe.Imbanga yiino ikanikhiiwakho kimilundi kyenda 
mumunana(98) mu ndagaano impya. Yesu aloma ari iyo niye ilomo lwashina arumiiwa,ninaye waruma 
balekeelwa khutsya khushisomesakho.Paulo naye ashikanikhakhoo ,ninafee khukhupilisiwa khushilombelakho.  

• Manya washimanyaa? 
 
Lituuli Likekhe lye Khukhupanisilamo Bibaso 
Soma bibyaronewa bikhosefu lwanyuma wileemo bireebo: 

• Matayo 10:5-8 – Yesu aruma balekeelwa  khutsya khusomesa khushiina? 
• Luka 4:43 – Lwashina Yesu arumiwaa? 
• Burambi 1:3 – Yesu asomesa khushii mubifuukhu byewe byamalilisayo kamakhumi kane  mushibala? 
• Burambi 28:30-31 – Paul asomesa khushi? 

 
BABOLELE  BIBYAMILEEMO 
 
Imbanga ya Wele ilii khukhwombekha Buhiinga bwa Wele.Nga nakhuuboone mubyaronewa,ino ,niye ilomo 
ikhulu isi Yesu ni Paulo basomesa.Kuno nikwoo kwoba kumurwee kwe khusomesa khwewe ,mubifukhu kaane 
bibyasembayo mubulamu bwewe. Shabushele, nga aba ulii ni bifukhu kamakhumi kane konyenee khusomesa 
babandu,wakhiila khusomesa  iilala byekumukaso.shakhila khuba shekumukaso nisi ifeefe.Nee,bafurabukaali 
khusifee ikhumanya shilomo “Buhiinga bwa Wele.”   
 
Shekhukhola nga Muli Babili babili 

• Mungeeli yesi unyala khunyonyolelamo Umufugilisi mu Kristo  umushakha Buhiinga bwa? 
 

BABOLELE  BIBYAMILEEMO 
 
Khunyonyola Buhiinga bwaWele ishili shikumu ta . Buhiinga bwa Wele buli andu  isi Yesu ali Umuhiinga ni 
kamakambila kewe nga bakalondelela.Buli isi khubona nga babandu bakondela Wele nikhulondelela byesi 
niyee akana,abwenewo isi khatonyesa kheBuhiinga bwaWele  khali .Buhiinga bwa Wele ibukane bwolelesewe 
mubwitsufuu  ta khukhwolesa nga Yesu wakobole lundi nuwoo bibindu bibee bishakha nga imbawoo 
shishoneko ta.  
 

Yesu Umuhiinga wefee 
 Muli Lituuli Likali lye khukhupanisilamo Bibibaso 

• Umuhiinga busheele ebirisa aryeena? 

• Wibasa oori Yesu ali nga umuhiinga we shibala ? manya bafanana baryena ? mungeeli shiina isi 
bakhafanana ? 

 
Yesu Umuhiinga WEKHUKANA. Wamanya buli shindu. Ali ni kamamani koosi; Abumba shibala. Ali nikamkeesi 
kakoolelesa buli shindu; wamanya  buli shoosi  nga nashikhola bulayi bweene. Akanisa shibala ninafee 
bashilimo bifurayo bulayi. Kamkambila kewe kaliwo lwe bulayi bwefee.  
 
Rekelesa Lukano luno lwo muhiinga uwarura khubuwuli mu  Thailand.  
Thailand buli buhiinga! Umuhinga uwarurakho,umuhiinga Bhumibol Adulyadej,abe eeyangisa ate nga akaniwa 
ni babandu boosi. Akhaba nga ari wafwa ,babandu bashimukanikhakho nikhukana khukali. Aloma ari aaba 
akana  ilangii ya binzaali,babandu mu buhiinga bwewe bakwaraazaka tsisati tsabinzali buli lwo balazaa. Aloma 
ari umukyelema wewe akana ilangi ya purple,babandu bakaali bakwarazaka purple buli  lwakharano. Akaniwa 
naabi atee nga bamwikomba lukaali, nikhukana ilangi babandu bakali bakwara tsinanga tse laangi yene yoo. 
 

Yabawo imbuka isi bekamaee bawambila burangilisi bwewe mu Thailand. Babandu bakhupana  mutsikundoo 
akari abo babakana burangilisi bwewe ni be kamaee. Lutaalo lwelosela muburafu.nee lwanyuma umuhiinga 
waloma babandu khukhwakamisa lutalo berenjekhele khurobola.lutalo lwakamilawoo.Imbawo uwarebakho 
umuhiinga ta,bakhola bukholi shesi abaloma. Akhaba nga baba bakhalafu.   Ishabawambakho ta.And then the 
king spoke. He told everyone to stop fighting and to prepare to have elections. Umuhiinga  nga shamusangasile 
atee wakanikha,umuhiinga afuura nimungeeli isi bewulilalamo.  

 

• Khukhwikomba kwoo muhiinga khwambakho khuryena mutsibirisa yawe?  
• Wamanyakho umuhiinga  ufanana nga yuno?  
• Lwashina babandu barekelesa umuhiinga ? Yaba khu khwama mukhurya namwe mukhukana?  
• Nafee khuyila umuhiinga Yesu nga babandu be Thailand nabakana umuhiinga wawe? Namwe 

khukana khumusanyusa buli mushesi khukhoola?  
 
Khuli batwela khu Buhiinga  bwa Wele ,ni Yesu ali Umuhiinga wefee.Khwakhila khusanyusa Umuhinga wefee 
Yesu nikhukhola byoosi nga babandu be Thailand nabakhakakho khuasnyusa umuhiinga wawee. Singa nga 
babandu be Thailand bakana naabi umuhiinga wawe,nikhuloma nga nakana ilangi shashusa inkwara 
yawe,nefee bulamu bwefe bwakhila khuyusiwa lukali ni khukana khwesi  khukanamo Umuhiinga wefee Yesu?  
 

Khulanga khwa Wele Khukhwombekha Buhiinga Bweewe 
Muli Lituuli Likali lye khukhupanisilamo Bibibaso 
Soma Matayo 6:9-10 

• Yesu akhusaba khulombele shina? 
o Buhiinga bwewee bwitsee ni khukana khwewee khukholewe. 

 
Wele akana khukhwombekha Buhiinga bwewe aano khushibala.Tsiliwoo tsisambo tsibili  tsikhulu isi khunyala 
khubwombekhamo . 

1. Khulosela babandu mu Buhiinga bwa Wele nga nabafugilisa /nabalokokha.  
2. Nga khubona khukana khwa Wele khukholewa atee nga khwilosela.  

 
Nga khukana khubonekhukana khwa Wele khwiloselayo mu khukhwolewa, khwakhila khubona khuri bandu 
balokha ni khukhola byeesi Wele akana ni nafee khumenya nga Wele nakana munjeeli TSOOSI tsye bulamu 
bwefee. Ibweeni iyoo, khuli somesa khubulila injili mubuleeyi.Nee khumbuka eno khushimanye khuri shili 
shekumukaso khubulila injili ya Yesu ninaabo bakhamanya Kristo nga umugasya wawee ta.  

Khulanga khwa Wele Mukhumuulila Mubindu BYOOSI 
Mulituuli Likali lye khukhupanisilamo Bibibaso 
Soms Bakolosai 3:17 ni 1 Bakorinso 10:31. 
 
Weleakhukana ifeefe kumusanyuse ate khumuwee shirifwa imbuka yoosi. Byaronewa bino bikhosefu 
bikhubolela biri, buli musheesi khukhola,khushikhole nga khuwa Wele shirifwa. Byaronewa bibili bino 
bilanganamo kamakhulukano”buli shesi khukhola”.’Mu Bakolosai‘mubuli shesi ukholaoba mushilomo namwe 
mushikholwa shikhole mu lisiina lyo mugasya Yesu nga usiima Wele khubirira muniye” Mu Bakorinsokale oba 
mulya nawe,munywaa namwe buli sheesi ukhola ‘shikhole lwe khuwa Wele shirifwa .Paulo elangaanamo 
bino lwekhuba akana khutegele khuri MUBYOOSIkhuli ni khuwa Wele shirifwa  

• Wibaasa khunyala khwawa  Wele shirifa khuryena mungeeli isi khulyamo?  
o Nga khulya nikhusima ,nawe khukhwimulugunya. Sima Wele khulwabuli shitwela sheesi uli 

ninasho. 
o Yisanamo kamani mwenyene namwenyene nga mulya. 
o Langa babandi  bakhaali nibibola oba bakana khukhupilisiwa balye ninanywe. 
o Bona oori bilyo biliwo mubikabanane bulayi  akhaali khusela balala ta.  

 
Shekhukhola mulituuli likekhe  
Khupa ichart yino khulubawo .Biramo byekhubonelakho bibili ninabonga lituli lyoosi.lwanyuma rambila 
atweela nga shibiina shoosi khurusamo bibindu likhumi bibifanana. bakabananisamo mubutuuli bukekhe 
khukhwitsusa mumabanga kekhabili ni khataru  
 
Buli shekhukhola yibasa khu shino: 

• What is the typical attitude of people doing this task? 
• Unyala washikhola uryena khurererla Wele Shirifwa? 

 
Shekhukhola Itsibaasa yeekhubonelakho Byekhukhola ibweni  khuwa Wele 

shiriifwa 
Khusinga tsisowani namwe 
tsinanga 

Akhola mangu nenga 
eemulugunya 

Inakhola kumulimo kumulayi, 
itsikhoseselelsI will do a better job 
to make them as clean as 
possible.  I will sing a song to God, 
thanking Him that I can work, and 
that this work is for Him. 

Khukhwakila bibyabyalilo 
munimilo 

Kumusiru bakulekhelemo 
lwekhuba kumulimo 
kumukali.babandu barakikha nga 
imbuka yatsile atee balooba 
khumala ta. 

Kane indakikhe mangu atee 
induseemu kumusuru kwoosi. 
Kane nembeele Wele wase 
kumwenya nga ikhola burambi 
bwase .  
Kane isanyukhile mumulimo 
kwase kumulayi khulwe bemungo 
ni Wele. 

 
 

Mukhumalilisa 
Yesu Umuhiinga wefwee.Ali uwekhukana,uwekamani,Umuhiinga wekamakyesi .Akhukanisa bifurayo bulayi. 
Nga balondeleli bewe khuli ni khuwuulila kamakambila keewe mubuli njeeli tsoosi tse bulamu bwefee. LItwela 
khumakambila kano, liloma liri khuli ni khumuwa shiriifwa mubuli  shoosi sheesi khukhukhola.  

Khushibasakho wenyene/wonyene 
Biramo khulukhalala lwe byekhukhola byabusheele. Robola mu bibindu bibili isi ukana khuwelamo Wele 
shiriifwa. Yiwayo khushirambakho  mumyeesi kikitsya ibweeni. 
 
Khulomba /khusaba 
Yilakho imbuka mukhulomba nga wikonzelela Wele akhuyeete khukhwombekha Buhiing bwewe nikhuraa 
tsimbanga tsino mu’ngoola . 

Lisomo 2: Tsisambo tse Buhiinga 
 
Ilomo Ikhulu 
IBaibuli ikhuleekela munjeeli yekhumenya nga babandu be Buhiinga. 

 

Byekhurambisa 
1. Shitabo sho’muleekelwa: Lupapula lwe khurambila kho byeKimikaso kye Buhiinga (buli lituli liwee 

lupapula luno) 

 
Nyoowa khueetsya Buhiinga bwa Wele 
Mulituuli Likali lye khukhupanisilamo Bibibaso 
 
Soma Matayo 6:25-33. 

• Aba babandu barire shina?   
• Bino byemumoyo namwe bibindu byabusheelere ?  
• Yesu eelamo shina? 
• Wibaasa Yesu amanyisa shina? Khunyala  khuweetsya Buhiinga bwa Wele mubindu byoosi 

khuryeena?  
 

Shili shekhukosasa nga wibasile oori nga babandu betsya isi Yesu khumubolela bari bakana byekhulya ni 
khunywa atee niye wilamo ari , ‘Eetsya khunyoowa Buhiinga bwa Wele.’  Shino shimanyisa shinaa? Manya 
shimanyisa shiri khukhebasatsakakho khu bindu bino taa,namwe khumale imbuka yoosi nga khukhola bibiindu 
bye mumoyo nga khulomba/khusaba? Nga aba khwakholele bino,wibasa bulamu buba bubwolelelee? 
  

Shekhaabi ,shili shiiri abawoo Umundu uwomenya bulamu bubwoleele ate wakhola khukana khwa Wele 
imbuka yoosi: Yesu (Yowana 14:31). Injeeli indweela isi khunyala khaeetyamo khunyoowa Buhiinga bwa Wele 
nikhwoo khulolela bulamu bwewe. 
 
Mulituuli likekhe lye khukhupanisilamo Bibibaso 
Lola mubyaronewa bino:  Bikhulekeela shina khubitweela byeesi Yesu akhola ? 

• Mako 6:3 – Yesu aba umubetsi. 
• Yowana 21:9-14 – Yesu atekhelakho balondeleli bewe shekhulya. 
• Mako 1:35 – Yesu alombakho yenyene . 
• Mako 4:38 –Yesu awumulakho. 
• Yowana 2:1-2 – Yesu abakho khumbaka yebukhwaale. 
• Mako 2:15 – Yesu aalyakho bilyo woo musaale wewe.(bandu babayo bakaali khusheangoolobe sho.) 
• Matayo 14:14 – Yesu awoonesa babandu. 
• Mako 1:39 – Yesu aajendatsakho,walekeela ,waoona ni bisambwa bibi/kimitsiimu. 

 
Yesu akhola bibindu byoosi khukhwamila mukhusomesa  namutuuli ,mukhutekhela balondeleleli  bewe bilyo ni 
khuba umubetsi. Mumbuka yino yoosi aba nga amenya bulamu bubwoolele  ili nga ali mukhusomesa  oba 
mukhuwonesa khwonyene ta. Imbawoo mubulamu bwa Yesu,isi aba nga alikhukhola khukana khwa Wele ta. 
  

Nga nakhukhakakho ‘ khuyoowa khueetsya Buhiinga bwa Wele ’,ishimanyisa shiiri khuba mu khulomba imbuka 
yoosi ta namwe mukhubuliila injili yonyeene ta. Shimanyisa shiri khukhola bibindu byoosi mutsila tsisanyusa 
Wele  ni khumuwa shiriifwa.  

Isi khwamisa/Isobokho 
Mulituuli Likali lye khukhupanisilamo Bibibaso 

• Khunyala  khuryeena  khwiyika khumenya mutsitsila tsisanyusa Wele?  
o MuBaibuli! 

 
Nga khwakukile shishindu shekumukaso,bakhuwelakho ni khatabo khakhulakilila isambo yekhushirambisa 
mo.Khatabo khano khawndikhiwa ni noyoo uwakhola shishindu sheneesho.Bamanya khushirambisa bulayi ni 
khumenya imbuka indeeyi. Nga khukana shishindu shino shikhukholeele bulayi,khusoma khatabo khano 
khunyoowa.  
 
Wele ayukhayukha ta.Abumba shibala.Abumba  ninafee babandu. Waamanya khubumba shibala ni nafee 
musambo ifurayo bulayi nalundi wakhuwandikhila khatabo khekhurambisa nga umubumbi. Khatabo khano 
akhalanga ari  IBaibuli.Mushitabo  shino akhunyonyola mutsingeeli tsoosi tsekhumenya mubulamu  bwefee 
buno. IBaibuli ili tsingeeli atweela ni kamakyeesi koosi keesi khukana khuwonesa shibala ni bisintsa 
byeefe.Khwakha khusoma,khuteegele atee khuree mungoola bibyaronewa mubuli ngeeli ye bulamu nga 
khukana bulamu bulayi ni bisintsa byeefe khuyuukha lwe bulayi. 
  
Lituuli likekhe lye khukhupanisilamo bibibaso (Unyala washikhola oba ta) 

• Manya indakilila shina,makambila namwe bilakilo shina byeesi waboonakho muBaibul ?  
• Wibaasa ooryena khundakilila tsino khulwe bulayi bwefee?  

 
BABOLELE  BIBYAMILEEMO 

 
Khuraa mungoola IBaibuli mu bulamu bwefee Bwoosi 
Wele wakhuwa IBaibuli,ikhulekeela musambo isi khunyala khwamenya mo nga khusanyusa Wele.Nga khutsya 
khukondela Wele mubulamu bweefe bwoosi,khwakha khumanya sheesi IBaibuli ikhusomesa.Ifananakho 
iryeena ni tsingoola namwe kimisiilo kyeefe? Khwakha khumanya tsisambo tsya Wele nga khutsya  
khwombekha Buhiinga bwa Wele aano khushibala.  
 
Shekhukhola mulituuli likekhe  
Rakikha nikhukhwitsusamo  busndukhu bunyowa nga shekhubonelakho mulituli likali.Lwanyuma buli lituli lye 
babandu bakyeshe.buli lituli bawe busndukhu 3- 4 khukhwitsusa,nga aba bamalile mangu bakhoola bubundi. 
  
Yitsusa  mubusandukhu bwe  SHITABO  SHO’MULEEKELWA.  Buli shekhukhwitsusamo,yibasa khu ngoola 
yenywe sheesi busheele inyala yaloma.lwnayuma lola khubyaronewa uboone sheesi IBaibuli ikhuloma 
shishakhila khukholewa.  
 
 BABOLELE  BIBYAMILEEMO 
 
Nga kamatuuli kamkekhe kamaliile ,biramo ninaabo buli lunyiililii,lituuli limalile likabanana  nibaramile.  
 

Shipiimot Sharonewa Isambo/ingoola yefee Buhiinga bwa Wele 

Barangilisi bakhiila 
khukhwibirisa baryena 

Matayo 20:25-28 

Babandu babakanisaa 
barangilisi.Barangilisi 
babolela babandu 
shekhukhola. 

Barangilisi bakanisaa 
babandu 

Nga umusetsya khwakha 
khukhola uuryeeni 

Bakolosai 3:19 
1 Petelo 3:7 
Baefeso 5:25, 28, 33 

  

Nga bakyeelema khwakha 
khukhola khuryena 

Khurakikha2:18 
Baefeso5:22-24, 33 

  

Khwakhila khubirisa 
babaana khuryena 

Tsitsapuli 127:3 
Baefeso 6:4 

  

Injeeli ye khubirisa babndu 
Matayo 22:36-40 
Luka 10:25-37 

  

Injeeli ye khubirisaamo 
balaabe/basikuu 

Luka 6:27-31   

Itsibaasa yeefe 
khubiwamba khu miliimo 

Bakolsai 3:22-4:1 
Baefeso 6:7-8 

  

Itsibaasa yeefe khuwamba 
khubikhubotokhelele 

Tsitsapuli 24:1 
Khurakikha 1:28-30 
Khurakikha 2:15 

  

Shishindu shifuraayo 
bukhulu 

Matayo 6:25-34 
Matayo 22:36-40 

  

Itsibaasa yefee isi khufwa 
ni khuuba nga khuutsya 
khufwa 

Yowana 11:25-26 
Bayibulania 2:14-15 
Khubimbuliwa1:17-18 

  

Itsibaasa yefee isi 
khubonabona 

Luka 6:22-23 
2 Bakorinso1:8-11 

  

 
 Mulituuli Likali lye khukhupanisilamo Bibibaso 
 

• Bilala shina khubino bifanana naabi tsingoola tsyeenywe ni Buhiinga bwa Wele? Bilala shina 
bikhafananilakho ilala ta?  

• Manyaa iliio bibindu bibindi isi wibaasa oori tsingoola tsefee ni byeesi IBaibuli iloma bikhafanana ta?  
• Khunyala khuryeena khwayuusa bulamu bweefe khuryeena nuo byabonekha nga IBaibuli 

nekhusuubila khuba nga khukhola? 
 

 Mukhumalilisa 
Bilioo bibindu bikali bibiyangisa mungoola tseefe. Tsisambo tsefee tsileekele khukwakanisa babandu,bilala 
byasomesa khu kimikaso kye tsingoo ni khufayo khubasakhulu ni baaloosi. Balala bakhupilisa khuramba ni 
kamani ni khurambisa bulayi byeesi Wele akhuwaa. Nee bikuuka byoosi bili ni bibindu bilala 
bikhawambanilakho ilala ni Baibuli ta.Nga abaa khukana khukyenda nga khukondela Wele,khwakha khwilolesa 
naabi khubindu bili mutsingoola tsefee nenga ibiwambakanakho nibye Baibuli. Khakakho khukhwibasakho 
mutsinjeeli tseesi unyaala webirisa nga IBaibuli nesomesa akhaali bye mutsingoola tsenywe ta.  
 
Lolakho khu chati yowoo isi umalile khukhwitsusa lundi ,bilioo manyaa shishindu namwe bibili wenyene byeesi 
unyaala wayusaa?  

Lisomo 3: Intengeela ye 
Kimilimo/Burambi mu Baibuli 

 

Ilomo Ikhulu: Tsikabila tse kimilimo tsoosi tsiwa Wele shiriifa.Khwakha khukhola kimilimo kyefee musambo 
yekhuuwa Wele lukoosi.  
 

Byekhurambisa 
1. Shitabo sho’mulekeelwa :Bireebo bibiwamba khutengeela ye kimilimo mu Baibuli. 

 
Khukhwanjula 
Mulituuli likali lye khukhupanisilamo Bibibaso 

• Mukhuyilila atwela ,kimilimo kimilayi namwe kimibi?  
• Tsinikha shina tsitsili mu lulimi lwowo tsitsi kanikha khu milimoo/burambi? 

 

Soma Khurakikha 1:28. 
• Bilakilo shina byanyoowa byeesi Wele awaa Adamu? 
• Bilakilo bino byaweewa nga nga ashiili khukhwoneka namwe nga wamalile khukhwoneka nga naalya 

litunda? 
 

Soma Khurakikha  2:2. 
• Wele aumula khushii ? 

 

Soma Mako 6:1-3. 
• Yesu akholatsaka mulimo shina nga ashili khurakikha khuleekela/khusomesa ta? 

 
Nga nakhuboona mubyaronewa bino,Wele aramba,atee ifee khwabumbiwa mushifaani sha 
Wele,khwabumbiwa khuramba/khukhola kimilimo.Khukhwamile ilala iburakikhilo,nga shishoneko shishili 
khwingila mu shibala ta umusani aramba/akhola kimilmo.  

 
Shiriifa Sheburambi  
Mu shitabo sha Luusi,khwiyiika,nga Luusi natutukha ni mayii wewe umumasala umutambi isi itsaala iyaba 
shisintsa ishoo.  Belayo IMoab nga lwekhuba bawuuli bari bilyo biliyoo.Luusi wenyolela kumulimo mu nimimilo 
ya Boazi ,Boazi wamukana ate lwanyuma wamanya byeesi akholela mayi wewe umumasala.  
 
Soma Luusi 2:15-16. 

• Boazi akhoola shina khuyeeta Luusi?  
• Wibaasa lwashina akhamuwaa busaa ingaano?  

o Lwekhuba khwakholewa khuramba ,ni  lwe lomo yino khufuna shiirifa mukhuramba akhaali 
mukhuwewa buwewa/khufunabufuni. Lwa shino ,Boazi awaa Luusi shiriifa. 

  
Wele aakana ifee Khurambe ni Bunyiikifu 
Mulituli likekhe lye khukhupanisilamo bibibaso 
Rambisa SHITABO SHO’MULEEKELWA lwe bireebo byiibyama mumatuuli kamakekhe. 
Shina shikila khurambaa? Soma byaronewa bino ni kamakeesi kakandi keesi ufuniile mumusomo kuno.  

• 1 Basololonika 4:11-12 – Khufuna lukoosi isi babandi atee khwaloba khwimikhakhawo lwebabandi ta. 
• 1 Timothy 5:8 – Nuwoo khukabilile tsiingoo tsefee. 

• Baefeso 4:28 – Nuwoo ubeekho nishekhuwaa babandi  babali bubikho.  
 
BABOLELE  BIBYAMILEEMO 
 
Mulituuli likali lye khukhupanisilamo Bibibaso 

• Wibaasa Wele akhukanise ifee khurambaa ? 
• Itsibaasa shinaa isi babandu baali ninaayo khu  mimilimo/burambi? 
• Itsibaasa shinaa isi khwakha khuba ninaayo isi kimilimo/burambi? 

 

Wele akhukanisaa  feesi khurambee. Nga shishoneko shishili khwitsa mushibala,Adamu abaa wawewaa 
kumulimo nga umuliimi . Nga nakhuramba khunyalisa khukabilila tsingoo tsefee ,khwawakho batambi ni 
Kanisa. Kimilimo kikhurerela shiriifa nikhukhwakanisa babandi mumilimo kyeene  kyo.  

 
Buli Kimilimo Kyoosi Kiweesa Wele Shiriifa 
Mulituuli likali lye khukhupanisilamo Bibibaso 

• Mubikuka culture byeefe, manya  ilio kimilimo kimilala kifuura  kikindi kimikaso? Shiina shikikhola 
kyafuura kikindi. 

 

• Mulimo shiina kweesi Wele awaa Adamu(khuramba munimilo ni khuuwa bisolo kamasina-Kh.2:15-20) 
• Mulimo shiina kweesi Wele awaa Noah?(Khukhwwombekha  lilyaato - Khurakikha 6:13-14) 
• Mulimo shiina kweesi Wele awaa Gideon?( Khurangilila babaana ba Isreal mulutalo isi balabe baawe - 

Balamusi 6:14) 
• Mulimo shiina kweesi Wele awaa Moses?(Khurusaa babandu ba Wele Mu Mumisili - Khurakikha 3:10) 
• Wibaasa oori manya  Wele khaali shamubeela shilayi singa nga  babandu bano barangilila tsiKanisa 

namwe khubulila Injili nga balekheele kimilimo kyeesi abwaa ? 
• Wibaasa  Wele ayiila babandu bano nga bekumukaso kweeaasi khu basayii ?  Shekhubonelakho, 

kumulimo  kwa Moses kwabaa kwe lidaala lyeeasi mumukaso khu kwa  Aaron? 
 
Ilomo yee kimilimo kimilala khuba kyeeasi obaa  kyee  aangaki  ishiinyolekhana muBaibuli ta.Ilomo /ingoola  
yino yaba ni Bayonani(Greeks) iyasindikhilisa bakrisitayomukhukhwoles  mumbuka yenjukha yukha 
(Reformation). Bayonani abaa bafugiliilisila mubintu bye mumoyo khufuura ni khuuwa Wele shiriifa nenga 
biramile nga byeeasi naundi nga ibiili byekumukaso ta..  
 

Aari luno siluli lukano lwe miBaibuli ta . IBaibuli irakikhaa  ni Wele nga nabumba likuulu ni 
shibaala.Mukhurakikhahe 2:8 khuboona Wele abyaala inimilo.Nga nakhuramba munimilo, khakhukhebulile 
khuri Wele niye uwanyoowa khuba umulimi umukiboole.Aari ifee khukhola byeesi Wele anyowa khukhola 
kimiko mingii inyuma yoo. Buli imbuka khu mbuka Wele aalanga  babandu  khumwakanisaa  munjeeli  tsinyinji. 
Akhaba nga uuli umubulitsi namwe umubulitsi we Injili kuli kumulimo kwe shiriifanga khubaa umulimi, bulimi, 
umubetsi, namwe khuba umuleekeli /umusomesa. Ikhukana baba bakhubulila Injili yonyeene ta,nenikhulima 
bilyo byekhulya, khukhwombekha tsitsuu khokonemu ni khuleekela babaana befee.  
 
Yaya  Lawurenti 
Mulituuli likali lye khukhupanisilamo Bibibaso 
Mumwiko1608 umusani asalikha mu France. Wafukilila Yesu ngaali ni kimiko 18 nenga nawoola mu 20 
akhaalawoo ari  eeweyo lukaali isi Wele.Watsya mu monasitario  isi bamuuwa lisina lya Yaya Laurenti.Eebas ari 
nga wabeleyo  kaane abe mu khusaba ni khusaya Wele. Nee wenyoola nga akhola kye mufumbilo nga babandi 
mu Kanisa. Shamubirisa bubi  khuwewa kumulimo kukhalimo kamakhulu ta.  
 
Mulituli likekhe lye khukhupanisilamo Bibaso 

Rambisa  SHITABO SHO’MULEEKELWA khulwe bireebo bye mumatuli kamakekhe. 
• Nga abe wakanaane Yaya Laurenti mumiko likhuumi kino abe umuwaa  makhula/kamakeesi shina? 
• Wibaaasa  kimilimo kya Yaya Lwurenti  kye mwifumbilo kyabaa kyekumukaso kweeasi  khukyoo 

kyekhusaba  ni baMonk muKanisaa? 
• Soma byaronewa bino lwanyuma wiyiibase musambo isi tsinyala khukhola mbeele eeyi: 

o 1 Bakorinso 10:31 
o Bakolosai3:23 

 

BABOLELE BIBYAMILEEMO 
 

Khumala imbuka ye kimiko likhumi nga aramba mwifumbilo,YayaLawurenti ashibona nga aanyala wakanisa 
nalundi wasaaya Wele buli oosi isii alii. Shina shabaa shayuukhilemo? Ari amanya isambo ISII akholamo 
kimilimo kyewee ni TSIBIRSA/ITSIBASA khumilimo yaba niye iyeklhuwa Wele lukoosi ni shiriifa!  
Yaya Lawurenti warama mwifumbilo! 
Yaya Lawurenti warama mwifumbilo,nee arii wawulila ninawo  nga khubawo khwa Wele nga khuliwo—nga 
amenya mukhukondela Wele nikhukwakanisa Wele nikhusigaa bibindu bye mwifumbilo —wafaana nga aboo 
balikhusaya Wele mwisayilo/muKnisas .   
IBaibuli ikhwokesana nga Wele nafakho naabi munjeeli isi khukholamoo bibindu.Nga aba sheesi khukhola 
ishiili sheshineko ta ,nashiryo buli burambi bwoosi isi khukhola bunyala bwarambisiwa khuwa Wele Shiriifa.  
 

 Khupanisa bibibaso mukhurambila atweela  
• Singa nga kimilimo kyoosi kiwesa Wele shiriifa,nee arii shino shiyuusakho shiryeena musambo isii 

wibaasakho khu burambi bwowoo?  
• Shino shirerawo injukha yukha indaayi munjeeli isi wukholamo kimilimo kyoowo?  

 
Wele Afayo Munjeeli Isi Khukholaamo Kimilimo Kyefee  
Ingaaba nga IBaibuli iinyonyola kimilimo kimililala khuba kye  kumukaso  khufuraa kikindi ta,ne IBaibuli 
ikanikha bikaali  munjeeli is KHUKHOLAAMO kimilimo kyeefe.Shili shekumukaso nga khuraamba munakhu 
tseefe  — khwakha khuboona khuri  khugendelesa musambo isi khukholamo kimilimo kyeefe. 
 
Muliltuli likekhe lye khukhupanisa Bibibaso 
Lola bibyaronewa bino. Byaronewa bino bikhuleekela shina khuburambi?Rona ilomoikhulu mu  SHITABO 
SHO’MULEEKELWA. 

• 2 Basesolonika 3:10-12– Nga nuramba  ta , nikhulya ukhalya ta. 
• Tsinikha 10:4 – Kimikhono kimikara kirera butambi ,nee kimikhono kiminyiikifu kirera buhiindifu. 
•  Tsinikha 19:15– Bukaraa  burera liloo ni tsaala.. 
•  Tsinikha 21:25– Babaloba khuramba beererela khufa.. 

 

Wibaasa   byaronewa  bino bikhuleekela shina musambo isi khwakha khukholamo kimilimo kyeefe? 
• Bakolosai 3:23 –Ramba uga urambila Wele. 

 

BABOLELE BIBYAMILEEMO 
 

IBaibuli yakanikha mu buwanga/burerefu—khwakha khuramba ni kamani khulekhe butoro.Khuli ni khukhola 
kimilimo  nitsibaasa eeri Wele niye mukhama wefee!  
 

Mulituuli likali lye khukhupanisilamo Bibibaso 
Bulamu bwa Kristo bukaali  abaa  umubetsi.  

• Yibasilisa khubona  Yesu nga nabeetsa/umubetsi.   
• Yibasilisa khubumilyuwu bwe kimilimo kyeewe?   

• Manyaa abaa kumusi eebirisa aryeena?   
• Manya abaa eebirisa aryeena nga umundu wakhumubona ta?   

 
Munakhu tsenjukhayukha ( Reformation). Babandu  barakikha khusooma IBaibuli, injuyukha yabaoo munjeeli 
isi bakristayo bakhoolamo kimilimo kyawee. Babandu basoma IBaibuli ,babona  injeeli isi bakha khumenyamo 
bulamu bwa busheele. Khumbuka iyoo nga aba umubetsi wakholele imetsaa,abona ari aasi ni khungaki 
khwoosi khubaa khumiliuu. Aloma ari Wele abona musina mwe metsaa bulayii nga nabona khungaki, umubetsi 
nga aloma ari alii khuramba khusanyusa Wele.  Bibyakholekha khu mbukee eeyo byabaa  byekumutindo 
kweangaki naabi.  
 
Shekhukhola mulituuli likekhe 
Lomba buli lituli lilondeyo kumulimo(nga:umuleekeli,umulimi,ukhola bye buyonjo) Kholawa kiminyawo kibili: 
mutweela nga kwokesana umundu nga akukhola khuwaa Wele shiriifa ni kukundi nga akukhola musambo 
ikhawesa Wele shiriifa ta.  
 

Kholela  kiminyawoo  kino mushibina shoosii/mulituli lyoosi. 
 

 Mulituuli likali lye khukhupanisilamo Bibibaso 
Nga buli lituli lyamalile khukhwinyaa kumwinyawo,khupanisa bibibaso: 

• Injeeli shina tsesii ubonemo nga awesa Wele shiriifa mumulimo kwewee? 
• Injeeli shina tsesii ubonemo nga awesamo Wele shiriifa mumulimo kwewee? 
• Makeesi shina keesi unyala wongeelakho khubino  isi baweleyo? 

 
Mukhumalilisa 
Khukhwiyibasa wenyeene 
Yibaasa khumilimo kyowoo.  Injeeli shina tseesi uwelamoo Wele shiriifa mumilimo kyowoo ? Lomba Wele 
akhwokese bibindu byeesi unyaala wakhoola bulayi khukhwilosela khumuwa lukoosi . 

Lisomo 4: Buhiinga bwe’Mubisintsa 
 
Ilomo Ikhulu: Buhiinga bwa Wele bwakhiila khurera injukha mubulamu bwefee ni bisintsa byefee nabyoo.  
 

Byekhurambisa 
1. Shitabo sho’muleekelwa: Bireebo bye khukhupanisa bibibaso  khu Buhiinga Mu Shibala 
2. Lupapula Lukali 
3. Tsikalamu tsetsilangi 

 
Yesu nga Umurangilisi we’Shisintsa 
Mulituuli likali lye khukhupanisilamo Bibibaso 
Unyala webasakho nga Yesu niye umurangilisi we’Shisintsa shenywee? 

• Wibaasa anyala wayusakho shiina?  
• Shiina sheesi akhanyaala wayusamo ta?  

 
 Nga lituli lilii khukhwibaasa khubarngilisi bapokopko bonyeene ,bakhebusi oori Yesu aabayusa nga ashiili aano 
khushibala ta. Baleekelwa bamusubila khurusawo byebuwuli nee aashikhola ta.  
 
Nga lituli ilili khurusayoo bibibaso bino bulayi ta,unyala warambisa bireebo bino manya bubwongoo 
bwajemukha: 

• Yesu abaa anyala wakholela banamulekhwa ni bafuubi shina? 
• Abee tsiingo aatsisamo kamani aryena ? 
• Abee kameetsi kamalayi, tsiitsu tsindayi ni bilyo bibyoola, byebulamu,khurasawo  bukyaafu ni 

tsinkundo abee ,abakhupilisa aryeena? 
• Abee byekhusomesa babaana ni babandu  bakhulu aba abikhola aryeena? 
• Nee byebumeesi ,khukhupa itsala,khunywa itsaka ni kimitsee kikindi? 
• Nee  abee aanyala wakholawo shiina bibiwamba khubonabonisa  bakhwalishe ni babaana ? 
• Nee abee aanyala wangoona aryeena busaale bwe  babandu ?  

 
Buhiinga Mu Shibala   
MuBaibuli khuboona shekhubonelakho nga aba bafugilis mushisintsa barakikhile  khuwulile Wele mu bindu 
byoosi atee bakhola buhiinga bwa Wele .  
 
Muliltuuli likekhe lye khukhupanisa Bibibaso 
Soma Burambi 2:42-47, Burambi 4:32-35  lwanyuma wileemo bireebo mu SHITABO SHO’MULEEKELWA. 

• Bafugilisi mu Kristo bashakha bakhola shiinah? 
o Bewayo babeene  khulondelela isomesa ye ba....apostle (khukondela tsitsila tsa Wele), buli 

ndaalo  nga babaa atweela ,bakabanana bonyeene na bonyeene balombe 
atweela,babolelesa Wele,bawakhoo aboo byeesi baba nga bakana,babulila Injilii.  

• Bibindu bino biili bye mumubili namwe bye mumoyo?(Byombi) 
•  Shiina shishamamoo?  

o Buli mutweela abaa nisheesi akana,babandu  babandi babekomba, ni babandu bakali bola 
khufugilisa benjela bafugilisi.  

• Bindu shina byeesi khusubila mu bisintsa byeefe nga khwabele atweela nga bafugilisi babanyoowa? 
 
BABOLELE BIBYAMILEEMO 

Muliltuuli likekhe lye khukhupanisa Bibibaso 
Yibasilisa ngaa abaa bisintsa byeefe bili nga ibyo byeKanisa iyanyoowa—nga bakali bentsa isi Kristo , 
ngabamukondela ,nga bakabanana byeesi babanabyoo,ngaa muniboo mbawoo batamba ta. Kanoo ikaali 
kamaroroo kakhanyaala khukhwolela ta. Shakholekha  munakhu tsee Kanisa iyanyowa,nee ninafee 
khushiboona shaleelo  mubisintsa bikaali mushibala. 
  

Khakhusome tsingano tsiwamba khubisintsa bibili  bibiwetselesa khukhwombekha Buhiinga bwa Wele. 
Lukano  1: umusetsa mutwela mubuiIndi aatsyaa mushalo sheesi  arambilatsakila. Wareeba bakyelema  ,ari 
Yesu abaa urangilisi wawe abee shisintsa shawee shinyala  shafanaashiryeena. Sara, mutweela khubakanikha 
ka nabi , waloma ari shishalo shiba mubutweela. Niye abaa wamanya aari Yesu ibamuwa lukoosi  lwekhuba  
ibamenya mubutweela ta. Buli tsingoo nga tsimenya  khulwawe  lwonyeene. Lwekhukhwilamo khuno 
bakyelema bakholawo shibina shee byebulamu ni khuyeetana. Shibinaa shino she bakyelema likhumi 
nabane(14) bakananatsaka busheele ni kamani. Babusanisakho kamabeesa nga buli mutweela eebikhila 
,batandikha khurusawo biwangafu byeshisintsa atweela . Sara  bamulonda khurangilila  barangilisi be lituli 
lino,wambisa  burangilisi bwewe khrengerengekha ni khukhunga shishalo khukhola bibindu byeesi abaa Yesu 
anyala  nga abaa wabele umuranglisi wawee. 
 
Lukano 2: Bakyelema khukhwama  mu khuyiika khweBaibuli mu Uganda bakhalawo khukhwakanisa  shisintsa 
shawee nga abaa Yesu nanyala wabaknaisamo.  Barengekharengekha  bulayi shekhukhola  shawee :khurusawo 
bukyaafu shiimi ni bala. Bakyelema babili bengiila mu bala nga nibarya ta . (Shabushele buli umukhasi uwingila 
mu bala abaa malaya.) Balomba lukuusa lwekhurusawo bukyaafu .Umweene  bala wabatsekhelela nee 
wabafukilisa khurusawo bukyaafu. Bakhaasi babusanisa be shisintsa,ni babandu bakali  bekhukhola kya 
nakyeewa . Balima kamaloowo kabili: litwela lye bibindu bibola nilindi bikhaboola ta . Be bala nga nababona 
nga bali khuramba ,betsya babekatakho khuyeeta . Lwe lisanyu mushisintsa be bala belolsela khulinda bye 
buyonjoo  mushisintsa shawe. Enga besiwilemoo kamani baryoo, umukhaasi mutwela wabumbayo tsisikiri 
shenda watsiiwa tsingoo .Bakholayo tsinyungu  tse kameetsi  natsyo batsikaabaouraged. Shishelakho ,shibiina 
shino shatandikha --khatale khe shisintsa. Bakhasi beshishalo bakyeenda lukyendo luleeyi nga basutile 
tsinyanyi nibye khukulaana bibindi khuyila mukhale  aaleeyi. Khatale khe ashiimi  khabanyalisa khusubula ate 
nga balishimi mungo,mushisintsa ni tsinimilo tsawe . Liswaa babawa busa,nengaa lili mulukingi khurakikha 
khukhwombekha khatale. Bakyeleema balombaa,barambi  bekhulukundo baba nga batelesa lukundo,betsya ni 
trakita batelesa lulwanyi  nga imbawoo khusasuliwa ta. Ni buyeeti bwa Wele, lituli likekhe lino lye bakhaasi 
baKristayo be mushalo babusanisa kamapeesa,bebikhiila,banyalisa khuklhuyeta biwangafu byawee 
ateebombekha khatale khe shisintsa.Batsowatswowana mufugilila yaawe nga nabwelesa bashawe khulwo 
Yesu.  
 

• Shina shakholekha buli mu lukano? 
• Khulwe   babandu bali mutsingano tsino, bisintsa bino byeshenda shimii nisi Yesu nga  abakanisa 

khumenyamo? Lwashi? 
• Bindu shina byeesi kamatuli kakhola? 
• Nawe unyala uryena khukhola bibindu byeene bino mu shisintsa shenywee? 

 

Feesi  khunyala  khwakholela atweela khubona khuri shisintsa sheefe shiba nga Wele nashikanisa khuba.  
 

Injukhayukha mu Shisintsa Munjeeli Tsoosi Tsiine 
Mumbanga yino, shitsiliilwa sheefe shili khumenya nga Wele nakana nikhuyeeta babandi khukhola shitwela 
shenesho. Nga nikhokhola khuryoo,kane khubone tsinjukhayukha mubisintsa byeefe.  
 
 Muliltuuli likali  lye khukhupanisa Bibibaso 

• Wuushebulila  tsinjeeli tsine isi khwakha khutsowamo nga Yesu natsowamoo ? (Luka 2:52) 
o Mumakeesi,Mumubili,Mungoolakana nibye Mumoyo. 

Nga nakhukondela Wele munjeeli tsoosi tse bulamu bwefee,kane khubone buhiinga bwa Wele nga 
bwombekhewa mu bisintsa byefee. Lusaka lweesi khunyala khwarambisa  khukhwiibasa khunjeeli tsingalii nga 
khuloleela buli shitweela khunjeeli tsiine isi khukanamo bisintsa byefee nga biyukha namwe nga 
bitsowatsowana khufana nga Wele nakana —mumakeesi,mumubili,mungoolakana nibye mumoyo.  
 
Muliltuuli likekhe lye khukhupanisa Bibibaso 
Bolela  buli litul libaase khunjukhayukha isi bakana tsikholewe mu bisintsa byawe aasi eekimirwe kino —
mmumakeesi,mumubili,mutsingoolakana nibye mumoyo (khulupapula lubalayi ). Bakhebulise orii  
byetsingoolakana bili nga  (shekhubonelakho,byebubukhwaale,khutsowesa babaana,busaale ni babesanwa ni 
butwela muKanisa). Byemumubili biwambilamo  kamapesa ,kimilimo, ni bye bulamu . Banyala balolakho 
inyuma khubyarura mukhukhupanisa bibibaso aasi eekumurweee kwa—Yesu umurangilisi weshisintsa shefeee. 
 

BABOLELE  BIBYAMILEEMO 
 
Muliltuuli likali lye khukhupanisa Bibibaso 
Mumbanga tsefee khutela khubona tsinjukhayukha. Bili bibindu byeesi wikoomba khubona nga bikholekhaa?  
 

1. Byemumoyo 
a. Babandu nga betsya isi Kristo – Tsimbanga tse khubulila Injili 
b. Khutsowatsowana mubyemumoyo – Imbanga ye kimisomo kyekhutsowa 

2. Byekumubili 
a. Tsitsuu tsindayikho   
b. Byekhufuna – Bulimi/tsinkundoo ni  sambo yekhulinda lipeesa bulayi  
c. Bulamu bulayi 

3. Byengoolakana 
a. Ikolakana indaayi akari ebisintsa ni burangiilisi bwa gamenti 
b. Bukhwaale bulayi mu tsingoo 
c. Khukhusaa babaana bulayi 

4. Byekamakeesi 
a. Khusomesa bakhulu ni bakekhe/babaana 
b. Khukwilosela mu makhula ni kamekeesi  kekhurambisa  byekimikhono 

 
Mukhumalilisa 
Muliltuuli likali lye khukhupanisa Bibibaso 
Wele neye akana khubona shisintsa shefee nga shayukhile nga shifanana ni Buhiinga bwewe. Yesu akhupilisa 
ari khulombe khuri ‘Buhiinga bwewe butsye mu shibala nga nabuli mwigulu’ nalundi waloma ari ‘eetsya 
Buhiinga bwewe khunyoowa .’  

• Unyala watebeleesa  bulamu nga bunyala bwaba mushisintsa isi babandu bakondela Wele mutsinjeli 
tsoosi tsiineni babesanwa  beene? Inyala yabawo tsingo tsisanyufu  niba babesanwa nga bebusaale 
nga bayetana, nga bamenya mubutweela nga imbawoo khukhabisana ta,khukhupana ta namwe 
bulyasi.  

• Wikomba  khumenya mushisintsa shifana shiryoo? Lwashina? 
 

Wele wakhuwa kamaroroo kasanyusa: kamaroroo ke Buhiinga bwewe nga buli khukhwitsa mushiba. 
HAkhukana khubee batweela babombekha Buhiinga buno mushibala . Khupamo shifani ,nga abaa buli 
mutwela wakondele Wele nga shibala nashinyala shabaa .Ibaa busa nga mwigulu wa Wele! Neekhwamanya 
khuri shino shilyolela nga Yesu wakobolelundi,khunyala khwelosela khuramba khumaroroo kano keesi Wele 
akhuwa. 

Buli lunakhu khwakhila  nga khusisimukha khwiyibasekho:  
1. Inyala nombekha  ndyeena Buhiinga bwa Wele shalelo?  
2. Inyala nakhola shina khukhwongelakho Buhiinga bwa Wele?  
3. Inyala nakhola shina khubawo nga nondelela kamakambila ka Wele ? 
4. Inyala ndyeena khuyeta mungo/shisintsa shasee khukhola bitwela byeene byo?  

 
SHEKHUKHOLA MULITULI  LIKEKHE 

• Yibasa khu bindu bibili isi unyala wakhola musabiti yino khuyeta khurera Buhinga bwa Wele 
mushisntsa showoo.  

 
Lombela atwela nga musaba Wele buyeti bwewe burera Buhiinga bwewe mushisitsa showoo. 

Lisomo 5: Khukhwombekha Buhiinga bwa 
Wele nga Khwakanisa Babandi  

 

Ilomo Ikhulu: Nga nakhwakanisa babandi kane khubone bisintsa byeefe nga bilosela khu bifanana nga 
Buhiinga bwa Wele 
 

Byekhurambisa: 
1. Shitabo  sho’muleekelwa: Tsingano tso Mukyelema Lee ni Mungo  Mukhutambi ni bireebo 
2. Shitabo  sho’muleekelwa: Lukano lwe Mungo  mutwela  muKristayo lwarerawo  lnjaulo ni bireebo 

 
Rakikha ninawe Wamwene atwela ni Bemungo mwowoo 
Lituuli likali lye khukhupanisilamo Bibibaso 
Khukhwombekha Buhiinga bwa Wele khulondelela shekhubonelakho shishaangu:  
 Khupaa shekhubonelakho shino khulubawo namwe khulupapula. 
 

Iwe è  Mungo mwowoo  è Shisintsa showoo  è Linambo lyo 
 

1. Rakikha ni womwene 
Likhatala linyowa nilyo khubona oori Buhiinga bwa Wele bwombekhewa mu bulamu bwowo,mungo 
mwoo,muKanisa mwoo,mushisintsa showoo ni mulinambo lyowo khukhwikhebela womwene.Uuli  
nikhukhakakho khuwulila Wele  mu bulamu bwoowo bwoosi?  
2. Somesa  atee ukhupilise ni be mungo mwowoo  
Nga norakikha khukondela Wele mu bisintsa byebulamu bwowo bwoosi ,wakha khukhupilisa  bemungo 
mwowoo  naabo khubikhola.  
3. Lomba/Saba Wele akhurambise khukana babandi 
Rakikha nga nulomba atee nga usaba Wele khukhuyeeta khurerawo .Etselesa tsikhaabi tseesi unyala 
warambisa khurera injaulo mubandi .Nga nobona babakana bubuyeti ,lomba Wele akhwokese  musambo 
yekhubayeetamo.  
 

4. Khukhwakanisa  Babandi 
Yinyikila mushikholwa  she khukana atee ufunee tsinjeeli tsitsindi tse khukhwakanisa. Akhaaba nga wibaasa 
oori  unyala wakhola shikaali ta,wakha khurambisa tsilanta tsoosi tsesi Wele akhuwa khukhwakanisa. ENga 
nawakanisa,kane urakikhe  khutsowa atee  winyole  nga unyala wakhola bikali .  
 
Khukhuyiika Khukhwakanisa  Babandi  
Mulisomo lino khutsya khwiyiika  nga nakhunyala khwakanisa  babandi mu shisintsa sheefe—kunyala 
khwayeta babandi khuryeena nga ikhurambisa kamapeesa kamakali ta  or khubawo lwe babandi ta. 
 

MULITULI LIKEKHE LYE KHUKHUPANISILAMO BIBIBASO 
Yibasilisa oori ilio mungoo mukana buyeti mushisintsa showoo. Bindu shina byeesi unyala wakhola khuyeta 
mungoo mwoo?  
 

BABOLELE  BIBYAMILEEMO 
 

Umukyelema wa Lee ali  umukhasi umenya  mu Asia, nee lisina lyewe lyayusiwa  .Akana nabi khuyeta tsingoo 
mu shisintsa shewe khufurisa aboo bakhaba ni kimilimo ta.Warakiha khukeniila  tsindala khu  tsingoo buli 
mweesi nga akana aboone munjeeli shina isi anyala wabayeetamo  khumenya bulamu bulayi. Tsino tsitaru khu 
khutsingano tseesi anyalisa  khuyeeta tsingoo.Tsingano tsino tsili tsintuufu.  

Mulituuli likekhe lye  khukhupanisilamo Bibibaso 
Mulituli soma tsingano tso Mukyema Lee mu  SHITABO SHO’MULEEKELWA  atee wilemo bireebo.  
 

Lukano  1 – Umukyelema  wa  Lee ni nimilo ye  Bimuli.  
Mushisintsa shewe ,yabamo mungoo nga mukhutambi nga bali ni babaana babili.Papa ni Mayi abee ibaali  ni 
kimilimo ta.Umukyelema wa Lee lunakhu  lutwela watsya  wabakyeniilyila, washitsuula ari bali  ni liswaa 
ibweeni wetsuu nga ni liloba lilimo . ‘Lwashiina mukhabyaala bimuli ?’. ‘Shino shinyala shabonesa aangoo 
enywee bulayi ,ni bimuli bilala mwakulisakho mukhatale khali shimii aano.’ 
 

Maayi we mungoo muno,eenyukhilamo washikholakho,wabyala,warakikha khuyiila bimuli mukhatale 
khukulisa. Waboona nga bakulii bakana bikuka bibindi bye bimuli atee nga niye ali ni liswaa likekhe nga 
anyalisa khubyala bikha bibindi ta. Nee Maayi yuno warakikha khukula bimuli khukhwama khubabilimi babandi 
,naye waabikulisila atwela nibibyewe nga afunakho kamafuurisa.  Lwekhuba abaa ni shifo shitini‘ Inyala  
nakulisakho bibindu bibindi!’ wenyukhatsaka  mangu buli kumutikhuny khutsya khukula  kamarofu ni kiminatsi   
nuwoo asubule atweela nibimuli ateela khumundaalaa kwe bimuli.  
 

Lukano  2 – Umukyelema  wa Lee  ni Kamapondi 
Mungoo mukhundi mu mwakana buyeeti,bakana khuramba nenga bakhumanya shekhukhola ta  atee nga 
kamakeesi keshekukhola ibali nako ta.Bakholatsaka  rejareja nenga akhulala ikubonekha ta. 
Umukyelema wa Lee wabona nga baramba ni kamani atee nikhukana . Watsya wabona bemungo mukhundi  
bemuKanisa, babalii balimi be kamapondi .Wabarebakho ari, nga  ukana khulima kampondi shina sheesi 
urakikhilakho,khatale khali khalayii, bulimi buno khurera kamafurisa .   
 

Nga nashimanya ari kumulimo kuno kumulayi,wanyonyola bemungoo mwoo ari Wele wakhulanga khukane 
babesanwa beefe ni khulolelela batambi . Wabalomba nga kane banyalise khubeyikisa khuba balimi be 
kamapondi.Bafugilisa.Umukyelema wa Lee wabanjula  naye weyanjula .Basanyukha lukaali nga bamanya bari 
shilioo sheesi batsya khukhola ,benyukhilamo bapangisa liswa  nibibyakhila byoosi.Nga kumwiko kuwakho 
,bafuna kamakhungula kamakali ,basasula kamapesa ke khupangisa liswa,kamapeesa ke bumitsoo,bafuna ni 
kamafurisa keesi beyetisa mungo.  
 

Lukano  3 –  Umukyelema  wa Lee ni Khukobosa Bemungo Atweela 
Tsingo tse khataru tseesi umukyelema wa Lee tseesi akana khuyeta aba bayakhukhana ni basali bawe .Basalii 
abe bafugilisa bari umusololi wawe ni bemungo mwewe ibali nikumukaso ta atee nga imbawoo shinyala 
shabamamo  ta. Umukyelma wa Lee wakanana ninabokhukhakakho khabakobosa atwela .Abakakasa ari niye 
kane abakanane bushelee abayeete nga basaali bafugilisile khukobola atwela ni khubawakho 
buyeti..Shishamamo,basaali barakikha khumwisamo mumusololi wawee bubwiyikina .Bamukopesakho 
kamapeesa khusubula bibyuma bikhale.Ari akula bibyuma bikhale wabikulisa babayila mushuma 
shishosha.Bona, ari anyalisa khwimisaoo mungoo mwewe ate wawulila nga ali nishiriifa nga umundu.  
 

1 Shina sheesi umukyelema wa Lee akholela buli tsingoo tsino tsibili ? 
o Abawa kamakeesi ni khukhupilisa ave advice and encouragement 
o Abakeniilakho balala ,nga mungo mu mwalima kamapondi khukhwiyika nga shirera 

kamfurisa nikhubona nga banyala bayeta. 
2 Shina shamaa mubikholwa byo mukyelema Lee? 

o Babandu bafuna kimilimo banyalisa khuyeta tsingo tsawee. 
o Babandu bewuulila bulayi lwekhuba  baba nishekhukhola shibayeta. 

3 Babandu bulayi,beshiriifa lwekhuba banyala khuramba beyimisaoo. 
•  Khali shina shakholekha  singa nga aba Mukha Lee wabawele kamapeesa namwee bilyo. 

Khali bakhuyukha ta. 

4  Mukha Lee abawatsaka kamapeesa buli wiki khumala kimiko kibili lwanyuma akamisa,wibaasa khali 
shayeta mubulamu bwawe khuyukha nga nabayukha? 

• Ta, khali bamanyila isambo yekhubawa busa kamapeesa nga khuramba ishili shishawe ta. 
5 Injaulo shina ilio akari ekhuyeeta ni kamapeesa ni injeeli is Mukha Lee ayetamoo? 

• Abawaa babandu tsinjeeli tsekhukholamoo bibindu nga urambisa kimikhoono kyoowo 
khukhuyeeta.  

6 Yibasamo ibaa bari feesi khurakikha khukhola nga Mukha Lee —khukyeniilakho tsingoo nga 
khurekeleesa,khulolelela nga khukhakakho  khutengela bikoosi byawee ,lwayuma khwawetsya 
byekhukhwilamo .Wibaasa khali injukhayukha shina ilii mu shisintsa showoo ? 
 

 BABOLELE  BIBYAMILEEMO 
 

 
Mungoo Mukana Buyeeti 
Mulituuli likali lye khukhupanisilamo Bibibaso  
Yibaasa oori ilio tsingoo tsimenya shimii ni Kanisa. Umusetsa arambila aleeyi  ateela khukhwitsakho lunakhu 
lutweela namwe khabili mu mweesi ,wabarererakho kamapeesa, wabawoo tsinakhu tsinjeshee tsiiri. 
Umukyelema abawoo ni babaana bewee bataru ,bakhatsya isomelo ta ,ibali nibilato ta atee nga balinitsinanga 
tsingoore nabi .Itsuu yawee isulula lukali nga ifula yapile .Akhulala uwulila nga babaana bali khulila lwetsala 

• Bikosi shinaa byeesi bemungo muno bali ni nabyo ? 
 

Khufurire ilala umukhasi yuno alikho ni lisuubi/khusubila  khwoosi mubulamu  ta. Babandu bakharamba  ta ,ilii 
bari bali batooro/bakara ta  nga nakhusubira  . Biwangafu byemubulamu  bibasindowela ,boola nikhufugilila  
bari  imbawo shinyala khuyukha ta .Shekumukaso sheesi unyala wabakholamo , nikhwo khubayeta  mutsibaasa 
yawee bamanye bari banyala bayukhakho,nga ubayeta khurakikha khukholakho shishindu. Khubawakho 
kumucheele shilayi,nenga wawelekho kimilundi kitsya mukhoono uufana nga ubaramoo ifukilisa inywe 
imbawo khusubira ta .Sheesi bakana nishoo khusubira bari bulamu bunyala bwayukha lwe bulayi. 
 
Mulituuli likali lye khukhupanisilamo Bibibaso  
 
 Rambisa  SHITABO SHO’MULEEKELWA: Mungoo Mukana Buyeeti  ni Bireebo .  
 

• Injeeli shina isi aba unyala wayeetamu  nga Umukyelema  Lee nakhola  isi mungo mwoo? 
 

Tinjeeli tsinyala  tsaba indwela khutsino: 
• Khuyeta umukyelema ni babaana khuramba bafune lipeesa.Balikho ni liswa oba italanta yaburawa?  
• Yeta babaana bakekhe khutsya isomelo.Yilakho maayi wawe khuyafeesi ya gamenti,khubona nga 

banyala basasulikho babaana namwe baliwoo bayeta byekhusoma.Eetselesa buyeti bwosi buliwo. 
• Khupila  be Kanisa kumulanga khukabilakho babaana  tsinguubo tsikhaale . 
• Kyeniilakho maayi yuno buli ndalo ,umukhupilise oori bulamu bunyala bwayukha lwe bulayi. 
• Bayete bombekhe itsuu.Lomba bekhuKanisa betsee bayetekho mumilimo kino.Rambisa 

byekhukhwombekha byemungo ni burambi bwe babaana. Babaana bafubukha batuma kimiko 18 bali 
nikamani mangii! 

• Bakhupilise babe ninimilo  injeshe’eri  iye tsinyanyi  tsingoone bulamu. 
• Bafunilekho bunyunyi bwe tsingokho bufiti buri atee ufuneyo umanyile khu bye tsingokho khu Kanisa 

eetsye abayete. Nga shinyalikha,lekha tsingokho tsitsowele iwowo, ukhendese shikhako shekhutsilya 
,nenga umwana eetsya khukhuyika khutsilolelela nga nayila kamaki ingoo. Balekele bulayi 
khutsilolelela bulayi.  

• Kanikhakho ni papa atwela ni maayi nga ilio isambo/injeeli yoosi isi banyala bayetamo?  

• Yeta mungoo munoo injeeli ye khurenjekharenjekha khurambisamo kamapeesa koo musetsa. Banyala 
bakara mushintu shinyala shakasalisamo ibweeni? Banyala bakhola baryena kamapeesa kano 
khuramaoo imbuka yoosii?.  

 
Bisintsa 
Mulituuli likekhe oba likali lye khukhupanisilamo Bibibaso  
Isi abo babamanya khurona ni khusoma , rambisa SHITABO SHO’MULEEKELWA lomba basomi basome lukano 
lwanyuma bakhupanise bibibaso khu bireebo bibilakho. Isi bakhamanya khusoma  soma lukano luno  isi lituli 
lyoosi.  
 
Luno luli lukano lwang’aali lwo musani uwatsya ni bemungo mwewe  mushisintsa isi baKristayo bakhali ta 
lwekhuba bakana khubabolelelakho khu Kristo.Aakana Buhiinga bwa Wele bwombekhewe ni bulamu bwe 
babandu bukobosewe bushakha mutsinjeeli tsoosi  —mubyekamakeesi,mubyekumubili,mubyekumoyo ni 
mubyengoolangana.  
 

Mungoo Mutwela MweBakristayo Mumwarerawo Injaulo  
Luno luli lukano lwe mungoo mutwela mwe Bakristayo mumwayeta  khukhwombekha Buhiinga bwaWele mu 
shisintsa shikhabaamo baKristyo ta .Shisintsa shino shili mutsinjinji tse Himalaya. Shimii ni lujinji abe ilio 
tsinimilo tse kamajani .Babandu bafura  bukali  khushalo khuno bafuna burambi bwawe khu nimilo tsino. Nee 
kumushemba  kwaba nga mukekhe naabi, nga babandu babonabona nilimenya akhaba nga baba nikimilimo.   
 

Shishalo shabakho ni tsitsuu kabili natsirano ,tsitsombekhewa bubi ,kamakutiyi ke tsimbawoo ni kamatebe 
khunga’ki.Nga imbawoo biyiiko khu shalo ta .Nga shisiro khulima shiyiko khulujinji ,nga bunyifu bukali atee 
babaana bakyenda bikyele nga mbawoo  bilatoo ta nalundi nga tsinda tsimboofu.    
 

Nga buli tsuu nga ilii khu shifoo shitini shirii .Baba nikamafumbilo nga kalimo kamayika kataru khweesi 
batekhatsakila nga  lilisi lyetsule mufmbilo mwene mwoo .Nga bali nitsingokho tsitsengila mutsuu ,natsiruraa  
nuwoo khulwanyi khwaba khu kyaafu nabi.  
 

Lisomelo lilyaba shimii aba lilii tsikilomita tsibili khulyolakha .Abaa lilii aleeyi ni babaana bukekhe  khukyenda 
atee nga bali nikimilimo kyekhukhola ingoo .Nashiryo babaana bafura bukali ibatsitsaka isomelo ta .Bakhulu 
nga ibanyala khurona ni khusoma ta.Lwesho,bemubyalo bibindi babayilakho tsikhabi tsawee.  
 

Tsinimilo nga njeshe lwe libikhilo lye kametsi nga lili aleeyikho tsikilomita nga tsibili .Nga shiwangafu khustsya 
kekhunywa ni khusinga tsinguboo,ni shibi shifurayo kekhutsukhilila mutsinimilo .Yabawo ku paipu khukhwama 
mulibikhilo lino,nga kwayonekha ikuramba ta ,babandu bakhakakho khukungoona ,nee ibanyala ta. 
Ifula  nga njekhe. Nenga ifula ibakho iyekhulima kumucheele lutweela mumwakha .Inga imbawo shifo namwe 
imbuka  iye khulima tsinyanyi ta .Nga babeele nikhabi bafunamo kumuchele kwababirisamo paka kumwiko 
kukundi.   
 

Babekhale beshisitsa shino abe ba Hindu ,nga basaya bawele bakali .Nga bali nibawele batumisa khafakhanyi 
khatwela  isi bakhila khusanyusa ni khusaya .Shishalo nga shili ni bibumbe isi bawele bee BaHindu. Buli isi 
balitsakila bilyo,nga bakwiisa bilyo asii/khwiloba nuwoo bisambwa bijendana  nabyo bilyee. 
 

Yabawo khwiwuulila nga bakhasikha ni khuwamoo khusubila.Khukhwiyikina  khwawe khwaba  mubulamu 
bubwitsa nga bafile isi baliba bulayi .Yabawo ikhabi irii nga aba waminyalile bawele unyala wekyelamo  ibusi 
namwe imbwa.Benyola nga bawambikha nga imbawo khurura oba khurawo itsila yebulamu bulayi ta. 
 

Lepcha abaa umubulitsi we Njili  uwetsa mushistsa shino .Weyikaa kumusomo- musambo/munjeeli isi babandi 
banyala bakhola bulamu bwawe bwaba bulayi mumwesi mutwela . Nga namala khukhuyika,wetsya ni 
bemungoo mwewee  khuushalo ,wamenyayoo wayeta babesanwa bewee ni byeesi eyika .Baba ni 
lusha/lulwanyi lumiliyu,ni lifumbilo nga limiliyu ni kamayika nga kali aang’aki ,nga karambisa tsikhuu njeshe 



  

 24 

nikhutekha nga khulay nabi .Baba nitsuu yee tsingookho .baba ninimilo ye tsinyanyi ,tsitsang’oona bulamu bwe 
babaana.Baba nishiyiko shebulafu,babaana ibafuna tsitsokha oba shiwalukho nga babaana be khu shaloo . 
 
Lepcha wara kimikongo  kye kamateebe khutsuu yewe watatalisa kametsi mu pipaa nga ifula yakwiile.Babandi 
bakopa shino,nga ifula yakwile naboo baba nikametsi.  
Lepcha wafuna babandu khu shalo barawo kupaipu khukhwama mulibikhilo lye kametsii khukhwolesa mushalo 
shawee ,ari babekhali bali ni kametsi kabamala,nikhutsukhikhilila tsinimilo tse tsinyanyi . Babandu bakali 
bamubonelakho ari  bali ni tsitsuu tse tsingokho,bayombekha ni biyiiko bikhaunya  nga imbamoo ni tsisaame 
ta .  
 

Nga bemungo mwa Lepcha nga nabola,basomesa bakhulu ni babaana khurona ni khusoma baba nga bakana . 
Barakikha khusomesa babaana ni basololi khusoma.  Shalelelo, khushalo  khulikho lisomelo khukhwolesa 
shibiina shakhaane.  
 

Shalelo ilio iKanisa ifitiri lwekhuba tsingoo kabili natsitaru khu kabili natsirano bafugilisa Kristo nga mukhama 
wawee .Bino byoosi bikholekha ,lwekhuba  bemungoo mutwela mwo kabananan Kristo mu tsilomo ni 
mubikholwa .  
Babandu bawulila bayolelesa khukana khwawe ,babona nga bamenya bulamu bulayi lwekhuba bemungo 
mutwela bafaayo,betsya bakabanana bulamu bwawee ninabo.  
  

Lukano lukanikhiwakho  mubyalo bye nga’aki wa India  ni bwama nyanga wa Nepal.  Shalelelo bibindu byeene 
bitwela  bili khukholekha  mubyalo 120 mushisintsa mwoo.  Babandu bayusiwa  mu bulamu bwawe bwe 
mumubili .Nee bibyaalo nabyo bili khuyusiwa mumwoyo nga tsimbusano 107 tse khukhuyika  tsarakikha, ni 
likumi  natsibili tsinyoowa nga tsili ni bamemba 200 .  

 

• Injaulo shina tsesi Lepcha arera mushisintsa? Lola lundi khulukano, rona ngoo urambisa kimirwe kino 
Byemumakeesi, byemumubili,byemumoyo ni byengolagana . 

• Akhola aryena khurerawo tsinjukhayukha tsinoo? Arakikha nananu?  
• Shisintsa shayukha shiryena khulwa Lepcha? 
• Unyala uryena khufananakho nga Lepcha mushisintsa showoo?  

 
Shino Shirekho kumoyo : Iburangisi mumisomo kino khulileekela khu  bye bulamu bibifanasakho nga bya 
Lepcha  naasomesewa. 

 
Mukhumalilisa 
Lepcha nu Mukyelema wa Lee bali  babili bekhubonelakho musambo yekhuyetamo babandi  
Mubyekhubonelakho bino  khukhebulisiwa khuri ,ikhuyeta nga  khukaba bibindu ta ,nenga  khuyila imbuka ni 
babandu,khutengela byeesi bali khubiriramo ,khukhola busaale,khukhupilisa,khusomesa ni khukhwokesa 
injukha nga  nukhola. 
 
Mulituuli  likekhe lye khukhupanisilamo Bibibaso  

• Yibaasakho khushisintsa shoo .Ilio mungo isi/mwesi unyala wakanisaa ? Injeeli shina tseesi unyala 
wabakanisamo ?  

• Manya ilio ingoola tsindayi,.,.,practices  isi unyala waramungoola?Shina sheesi unyala wakhola? khre 
there some good practices that you could put into action? What might you do? 

 
BABOLELE  BIBYAMILEEMO 

Lisomo 6: Kamakeesi ka Wele ni Kamani 
ka Wele   

 

Ilomo Ikhulu: Nga khukana khubone shisintsa shefee nga shishukha,khukana kamakeesi ka Wele ni kamani ka 
Wele.Wele yenyene niye unyala wayusayusa shisintsa .  

Byekhurambisa 
• Shitabo sho’muleekelwa: Kamakeesi ka Wele  
• Shitabo sho’muleekelwa :TsinganoTsa Wele Tsekhukhupisamo Tsitsili mu Baibuli  

 
Khukhukhwanjula 
Mulituuli likekhe lye khukhupanisilamo Bibibaso  
Yibaasa oori bamaa khukhulonda nga umurangilisi we shisintsa showoo ,atee bakhulomba uloleele imbanga 
yekhuyusa shisintsa showoo shibee shekhubonelakho mushalo shenywe . (Shisintsa  shekhubonelakho                                           
khukhuyikilakho shili shekhubonelakho shisholelele buli mutwela ashiyikilekho.)  

• Bintu shina byeesi unyala wakana? Khaka khukhwibasa buli shitwela nga  bameemu mu bintu bino, 
kamapeesa,tsikundo tsikyakha/tsimbya  nibibindi.  

 
BABOLELE  BIBYAMILEEMO 
 
Nga nowulilisa tsilipoti, sima buli mutwela lwe kimilimo kyawee.Shilanganemo buli lituli likanikha khu bintu 
nga khusaba,kamani ka Wele,kamakeesi ka Wele ni bibindi bifana biryo.Nga imbawo lituli likanikhakho 
khubino,reeba shibina nga manya shiliwo sheesi bebiliile.  
 
Soma 2 Byekimilembe 7:14. 

• Shina sheesi khukana khubona lilobalyefee khuwonisiwa? 
o Khusaba,khuwetsya mumoni mwaWele nikhururayo khutsila tsebubi.  

• Nanu uwakha khukhola bibindu bino?  
o Babandu ba Wele 

• Nga nakhukhola bibindu bino,Wele kane akhole shina ? 
o Awulile,Akhuyakhile, atee Awonese liswa lyeefe!  

 
Ikhunyala khulwefe khwayusa shisintsa sheefe namwe khwombekha Buhiinga bwa Wele ta .Khwamanya 
khalee  byesi buwuli bwefe ni babandi  bakhola.Nee khwakhubona shisintsa shefe nga nashiyukha ta.Khunyala 
khuba khwabona tsinjukhayukha tsindayi ,nelime khukalusiwilelala ta.Shino shikana buyeti bwa Wele.Khukana 
kamakeesi ka Wele ni kamani kewekhurusako  bikosi bilala is khubona.  Nga nakhusaba nikhujendela 
mukhuwulila/khukondela Wele,kane khubone shisintsa shefe shiyukha. 
 

Kamakeesi ka Wele 
Mulituuli likekhe lye khukhupanisilamo Bibibaso  
Rambisa  SHITABO SHO’MULEEKELWA  khuwa buli lituli she khusoma ni bireebo bye khuwetselelsakho. 
Unyalawarona khulubawo she khsoma ni bireebo khu lupapula lulundi.Buli lituli liwee lupapula lwe khusoma ni 
bireebo bye khuwetselesakho oba unyala warona khu lubawo .Babamala mangu baole bashukhanise tsimbapula. 
 
Soma 1 Byebahiinga 3:7-14.  

• Solomon alomba shina? 
o Khubikulilwa mukhurangilila,kumoyo kubikulilwaiscernment to govern, a discerning heart 

• Wele yilamo aryena?  
o Wele asanyukha .Amusubisa khumuwa, khumwongela khubikulilwa khufurisakho buli 

uwabawo ninabo balibawo atwela nikhumuwa buhindifu,shiriifa ni bulamu buleeyi.   
Soma Yakobo 1:5. 

• Yakobo akhubolela ari khulome/khusabe shina?  
o kamakeesi 

• Wele yilamo aryena khutsililila khu Yakobo?  
o Akhuwa nga neelekhelesa ta ,atee nalolelela bibyoneko byeefe ta. 

 

Soma Tsizapuli  81:11-16. 
• Babandu ba Isirayila bakhasikha khukhola shina?  

o Khuwulilisa Wele (kiminyele 11 and 13) 
• Bawulila,khali Wele akholawo shina? 

o Khali  Wele awngula basiku bawee ? 
o Khali Wele  abalisa ni bilyo bifurayo  bilayi   

 

Soma Isaya 55:8-9. 
• Wele anyonyola aryena tsitsila tsewe ni nibibibaso byewe ? 

o Bibibaso byewe ni tsitsila tsewe bili ang’aaki  naabi ee bibibaso ni tsitsila tsawefe . 
 
BABOLELE BIBYAMILEEMO 

•  Shina sheesi khunyala khukhwiyika khukhwama muminyele kino?  
 
IBaibuli yashiraa mubuwanga eri Wele akhukana khusabe kamakesi . Asanyukha nga khwasbile atee wakhuwa 
kamakesi nga neelekhelesa ta .Nengaa khwakhuwulilisa Wele ta,nikhufila .Wele wamanya khukhufurakho 
bushelee.Bibibaso byewe bili ang’aaki ee bibyefe. Tsitsila tsewe tsili ang’aaki ee tsitsefe. 
 
Mulituuli likali lye khukhupanisilamo Bibibaso  
Khakhuwulile lukano nga Wele nawa kamakesi mushisntsa shitwela . 
Mu shisintsa shitwela baba ni kamaroroo ke khufuna i trakita .Abee bashiwandikha khulupapula  mumbaga 
tsawe,nenga shabonekhela shisiro khufuna kampeesa kamala khukula i trakita. Buli mwesi nga 
nababusanisa,nga basaba/balomba bari, Wele shina sheesi khuli nikhukhola nuwoo shisintsa shefee shibee nga 
Wele nashikana .  
 

Lutwela nga babusanile ,bawulila nga Wele ali khubakanikhayo nga aloma ari, ‘Singa mubalayisakho likhoosi 
lilitsya ibunimilo ,kane imbawe itrakita .’ IKanisa yashikholakho mangu babalayisa lukundo lululi tsikilomita 3-
buleyi  nga  shikaari she trakita sholamo .  
 

Kumwiko kwo buli mutwela alimilelala,lwekhuba aba bafunile itrakita itsya khusuta kamakhungula ili khusutila 
khumukongo ta  . Nga kamakhungula kali mushikaari  basuta ni bubwangu. Bayila mukhatale khukulisa 
mubwangu nga bishili bilayi,bafuna khatale khalayi.Babekhali  basima iKanisa,babarererakho kamafurisa.Kaaba 
kamapeesakamakali!  

 

IKanisa yasaba atee yalomba Wele akiwe injeeli yekhurambisamo kamapeesa ,Wele wabakhebusa ari 
wabasubisa itrakita. Kamapeesa kekhukula itrakita yeneyo.  

 

• IKanisa yamanya iryeena khushekhukhola? 
• IKanisa yilamo iryeena nga Wele ali khukyokesana shukhukhola? 
• Shina shabawo ibwakamisilo? 

 
Luno lukano lulwangu mwesi Ikanisa yawulila Wele.Ari bona nga nasharakikha .Buli mwesi nga nabakanana 
nabareebatsaka Wele shekhukhola shishilakho.Khwakhila khuba shitwela ,khwakhila khukhwakanana bushel 

khulomba Wele khushekhukhola shishilakho.Akhulala Wele akhuwa indakila  iyalubulo .Akhulala ,khwakha 
khukhola shishinu shibonekha nga sheshibaso shifurayo bulayi,nga khwiyikina khuri Wele kane akhwokesane 
nga abe khwatkhalilewo shindu bubi .Ne buli mwesi ,khwakhila khukobolay is Wele nga khulomba/khusaba 
kamakeesi.Shebulila oori tsitsila tsewe tsili tse aangaki khu tsila tseefe.   

 
Khukhupisamo Khwa Wele 
Khebulila lukano lwe khufuna Itrakita.  

• Babandu bakhola shina mu lukano ?  
o Balomba Wele kamakesi , babalaayisa lukundo.  

• Wele akhola shina?  
o Abawa shishibaso, wakhola babandu  khu shalo khwo baba babawanayo muKanisa nga 

ibelekhelesa ta ,banyalisakhukula itrakita.  
• Singa nga sibabalayisa lukundo ta, khali bafuna itrakita? 

o Tawe 
 

Namunga buli bushele Wele ali nishisintsa shesi akhuwa mukhwombekha Buhiinga bwewe.Ikana khwarakikha 
nga khusaba kamkesi,nenga nafe khwakha khukhola byeesi akhwokesa.Mutsingano tsifura bukali mu 
Baibuli,babandu banyowa khuwulila Wele lwanyuma babona shekamakanga.  
 
Mulituuli  likekhe lye lkhukhupanisilamo Bibibaso  
Kabananisamo shibina mumatuli ke babandu  3-5 . Buli lituli bawe khusoma tsingano,nuwo buli lituli libe nga 
lilkho ni lwesi limenielesa. Rambisa SHITABO SHO’MULEEKELWA oba kholayo tsikadi  ni byekhusoma ni 
bireebo isi buli lituli . 
 
Daudi ni  Golyasi 
Bafilisuti ni Bayisilayli baba mulutalo. Bafilisuti bakanisa uwe kamani lisina lyewe Golyasi ,walangilila ari 
Bayisilayili bakaniseyo umundu khutsya khumusolanisa. Singa nga umundu yo afura,Bafilisuti baba bafuriwile 
atee balekha Bayisilayili . Singa nga Golyasi afura,Bayisilayili baba bafuriwile  atee baba bagulwa isi 
Bafilisuti.Daudi aba umwana nabi khutsya mulutalo,nenga nawulila Golyasi akhomyasa Wele ewayo khusolana. 
  

Soma 1 Samwili 17:32 _ 49. 
• Daudi akhola shina? 

o Ewayo  khusolanisa Goliath.  
o Alangilila ari Wele kane amuwe  khufura.  
o Akhalawo watakhukwara  byekhusona byo’muhiinga . Arambisa byeesi aba amanyila 

khurambisa—kamabale ni  sling. 
• Lwashina Daudi ashikhola?  

o Afugilisa ari Wele  kane awonese Isilayili, nalundi akana khukhwokesana kamani ka Wele.  
• Shina shishamamo?  

o Anyalisa khukhwira Golyasi . Israyili  yawula lutalo . 
• Wibaasa oori khali shino khali shakholekha nga Daudi wakhutsya khusolana ta?  

o Lukanile/Lukale/Akale ta. Wele aba wakhubitubilamo nga Daudi asili khwitsya ta.  
 
Elisa nina Namulekhwa 
Soma 2 Byebahiinga 4:1-7. 

•  Imbeela ya Namulekhwa yabee iryeena? 
o Abaa nilikoobi lye khusasula atee nga nanyalisa khusasula ta . Babaana bewe abe batsya 

khubaa bakulwa . 
• Akhola shina?  

o Alomba umung’oosi  wa Wele khumuyeta . 
o Abusanisa tsinyungu khukhwama mu besanwa bewe. Alondelela bilakilo  bya Eliya. 

• Wele akhola shina?  
o Akhupisamo kamafura ketsula  tsinyunguu. 

• Shina shamamo? 
o Likoobi lyasasuliwa ni babaana bawonisiwa khutsya mubukulwa. 

 
Yeliko 
Soma Yoswa 6:1-5, 12-14, 15-17, 20. 

• Wele abokesanisa shina khukhola? 
o Khukhumba nga bebotoshelela shirmbaa nga bafura tsikhoombi/tsifurumbeti. 

• Bakhola shina? 
o Bawuulila bilakila bya Wele  

• Shina shishamomo?  
o Bafura lutalo.Kamakutiyi ke’shirimba kakwa. 

 
Namani 
Luno  lukano lwa Namani. Aba niye umutumisi we lihee lya Siriya—umusani wekamani . Nekhurusakho,abaa 
nibikenge.  Nenga  muIsilayili abamoo umung’oosi abe unyala wamuhonesa .Kale, wakhalawo khutsya 
khubona umung’oosi Elisa.  
 

Soma 2 Byebahiinga 5:9-14. 
•  Elisa Amubolela shina khukhola?  

o  Khukhusinga mulutsi Yolundani  kimilundi musaafu. 
•  Naamani ebirisa aryee ?  

o Akhalala. Bilakilo ibyabamo kamakhulu isi niye ta,kale watakhukana khuwulila ta. 
• Shina shakholekha nga Namani nawuulila?  

o Awonesewa. 
 

 BABOLELE  BIBYAMILEEMO 
 
Akhulala bibindu byesi akhuloma khukhola ibibamo kamakhulu ta .Namunga shabushele Wele ali nisheesi 
akhola khubona ari shisintsa sheefe shihonesewa. Khwakha khurakikha khuwulila bya Wele nga nabikhuwa —
akhaba nga shibonekha shifiti oba ishikasaa ta —yiyikina /trust oori nga khuwulila Wele,kane awonese 
shisintsa sheefe.   
 
Mulituuli  likali lye khukhupanisilamo Bibibaso  
Wulilisa Lukano Luno. 
 
Bibibindu  Byekhukhwombekhesa 
Mu shisintsa shitwela sha TCT,iKanisa yawulila nga Wele ali khukikhupilisa khukhwombekhela  buli mundu 
tsitsuu tsinguumu  mushisintsa shawee. Balambula shi’shalo ,bakhalawo tsitsu 35 abe tsikana khukwa atee nga 
tsikana khung’onewa.Bamemba basolosa kamapeesa,bawayo imbuka yawee khumalilisa kumulimo  
kuno.Banyalisa khukholakho tsitsuu 17 khu 35. Nengaa bamalilisile iye likhumi 17 ,benyola nga ibali ni 
kamapeesa khumalilisa tsarama 18 ta. Akhali khuwamo kamani ,bamemba be Kanisa bakhalawo khulomba ni 
khusiba shilo shitwela nga bekonzelela Wele khubayeta bamle imbanga ye tsitsuu yino. 
  

Kumutikhinyi nga bamalile khusaba balotaa,tsi motoka tsimboofu nga tsetsule byekhukhwokha tsemikha  
ibulafu we Kanisa tsarakikha khutsukha bibindu. Nga ibatengela ta, bekanisa batima baloma bafuga 
tsimotokha bari mwafuna indkililo ikhali indufu ta. Imbawo uwalakila barere bkhurera bibindu ta,atee imbawo 
unyala wabisasulila ta .Bafuga tsimotokhabaloma bari, iyo kifunisi ye Kanisa,nga ibabikana ta, babeene 

babirusewo. Nga nebelosela khukanikha bashitsula bari,byekhukhwombekha  bino byabatumilekho bukali 
khubyesi bakana mulibishilo lye bibyuuma, kale abe bali  nikhubituma nuwoo bafunile shifoo bibindu bishakha  
mu libishiloo . Nga barangilisi be Kanisa barebele babafuga tsimotokha lwashina batsukha byekhukhwombekha 
bino ibweeni we Kanisa, bilamo bari ,“Khwalwile khufuga tsimotokha,khwiwulile khuri khubitume butumi 
khwileyo khulibikhilo ” 
 

IKanisa yefunila byekhukhwombekha bino busa.Shekamakanga,byekhukhwombekha bino byoleelelala 
khukhumbekha tsitsuu tsaramakho nga itsili tsitsombeshe ta.  
 

• Lwashina Ikanisa yakana khukhwombekhela buli mundu itsuu?  
• IKanisa yakholawo shinaha?  
• Wele akholawo shinah?  
• Wibaasi oori khali Wele akabilila byekhukhwombekha nga aba Ikanisa yakhukhola sheesi 

(khukhwombekha tsitsuu 17) yanyoowa khukhola ?  
 

Shifananisakho ni bisintsa byeesi khusomile muBaibuli, Wele akhupisamo kamani kawe nga bakholelekho 
byeesi banyal khukhola —ili nga bashili khukhola ta. Ilio imbuka isi Wele anyala wakhuyangisilamo  lwe shisa ni 
khukana khwewe,nikhufura —nga nakhuboona mu bya ronewa—akhukana khunyoowe khumuwulila.  

 
 Khusaba/Khulomba 
 Mulituuli  likali lye khukhupanisilamo Bibibaso  
Khakhusomekho  byaronewa  bino.  Bikhusomesa  shina khu byekhusaba? 

• Yowana 14:13  
• Yowana 15:8 
•  Yowana 16:23-24 

 

Lola yoo inyuma mumusomo kwekhaane (4),khulukhalala lwe  njukhayukha isi khukana ( nga wakikosa , 
kholayo ikindi —nga wibaasa khubino byekamakeesi,byemumoyo,byemumbili ni byeng’oolakana).  

• Wibaasa oori tsino nitso tsinjukhayukha tseesi Wele nayee,anyala wakana khuboona  mushisintsa 
shoowo ?  

• Tsilii khukhwombekha Buhiinga bwewe ?  
 
Khusaba 
Ari khakhusabilakho atweela  khuri Wele areree tsinjukhayukha tsino mushisintsa sheefe.  
 
 Nga mwamalile khusabilakho atweela,yilakho imbuka  musile mukhubawoo khwa Wele . Bolela babandu 
basabee nga abee shiliwoo sheesi Wele akana khubokesa  namwe kamakeesi keesi akana khubawa  khuraawo 
tsinjukayukha tsino. Balekhee nga basilile tsitakika nga 2-5 , lwanyuma, bareebe nga shililwo sheesi bawulile 
nga Wele okesaa.  
 

 Mukhumalilisa 
 Mulituuli  likali lye khukhupanisilamo Bibibaso 

• Bindu shina bikhulu byeesi  khuyikile mumusomo kuno ?  
• Khunyala khwakhola khuryeena khukhwiyoongela khuba babeyikinwa ?  Yilakho imbuka mukhusaba 

atee urekelese sheesi Wele akhukanikhayo . 
• Nga nakhusabile shaleelo ,manya shiliwo sheesi Wele akhwokesanisile khukhola  (Nga shilio ,yilakhoo 

imbuka ukhole  tsitntenjekha tsekhushira mungoola.  

Lisomo 7:  Kumulimo kwe Kanisa 
Mukhwombekha Buhiinga bwa Wele 

 

Tsilomo Tsikhulu 
1. Ikanisa  ikhola kumulimo kukwakhila mukhwombekha Buhiinga bwa Wele mu bisintsa byeefe.  
2. Buli mutweela mu Kanisa ali uwe kumukaso atee boosi bakhila khukhwiaambilamo mukhwombekha 

Buhiinga bwa Wele buli munjeeli yoosi.  
Byekhurambisa 

1. Bifaani Bibiyeta – Shipande she Kumulimo kwe Kanisa Mukhwombekha Buhiinga bwa Wele  
2. Bifaani Bibiyeta – Tsikandi tse Bisintsa bye kumubili  kwo mundu (14) (nga wabikhalakilemo) 

 
Khukhwanjula 
Mulituuli  likali  lye  khukhupanpsilamo  Bibibaso  
Mu lisomo 5, khwabona lukyendo lwe njukhayukha—nga  rurakikha ninawe ,lwatsya mungoo ,lwelaakho 
mushitsa, lanyuma  mulinambo. Nee ,ilio shisintsa shishindi shekumukaso  mulukyendo luno: Ikanisa. 
Khukhwolelesa kamaroroo kano, imbanga ya Wele iliiri iKanisa ilii nikhuramba kulimo kwe  kumukaso mu 
lukyendo lwe njukhayukha.   
 
Soma Baefeso 1:22-23. 

• Kumulimo kwe Kanisa nikwo shina? 
o Khukhwolesa kumulimo kwa Kristo 

 Soma Baefeso 3:10. 
• Wele ali kharambisa shina khukhwokesana kamakeesi keewe? 

o IKanisa 
 
Bushele byaronewa bino ibili byangu khubitengela ta,nee bikhusheebulisa biri Wele wawa Ikanisa shifo 
shaburawa mukhwombekha Buhiing bwewe .IKanisa ili kumubili kwa Kristo. Kuli kumulimo kwe Kanisa 
khukhwolelesa kumulimo kwa Kristo,khukobosa bibindu   BYOOSI bushakha.   
 

• Shina shinyala shabawo nga Ikanisa yenywee  yekalishileewo ?  Bakhali BaKristayo mushisintsa 
shenywe  banyala bemulung’uunya ? Lwashina  oba Lwashina shikhaba shiryo ? 
 

Ikanisa  yakhakhuba iye kumukaso mushisntsa shino ,shikila beshisintsa bawulila bubi nga balomile  bari 
irusiweoo.   
 

Khakhupe shifaani  nga khurambisa byeesi 
khwasoma mu lisomo 5 bibiwamba 
khukhukhwombekha Buhiinga bwa Wele. 
Khurakikha numundu mutwela khwelakho 
mungoo,shisintsa lanyuma linambo. (Khupaa 
tsisandukhu tsine khulubawo oba lola mushitabo she 
BIFAANI  BIBIYETA  - Shipande she Kumulimo kwe 
Kanisa Mukhwombekha Buhiinga bwa Wele) 
 

Kuli kumulimo kwe Kanisa mukhuyeta mulukyendo 
luno . (Khupaa buboneloo bubwokesa ibulafu nga bwama khu’Kanisa.) Ikanisa ilii nikhuwa babandu bibyakhila  
nuwoo naboo,bayeete tsingoo, bisintsa ni linambo. Nafee khuli nikhuwetsya tsinjeeli tsekhuyeeta tsingoo ni 
bisintsa khukhukyeela nga Wele nakana . 

Umundu Mungoo 

Shisintsa 

Ikanisa 

Linambo 

Khusomesa babandu 
Mulituuli  likali  lye  khukhupanpsilamo  Bibibaso  
Bawe BIFAANI BIBIYETA: Tsikadi tse bisintsa bye kumubili  isi babandu benjaulo mulituli. Balombe bemikhekho  
bakhubolele shisintsa  sheesi balinasho. Lwanyuma reeba lituli lyoosi bireebo bino. 
 

• Bisintsa shina bikhali nikumukaso ta, namwe ibili ni kumulimo ta?  
• Khubisintsa bye kumubili binoo, bilii, bili bikekhee naabi ?  
• Shina shinyala shabawo nga warusilekho shifurayo bukekhee khumubili kuno? 
• Buli shisintsa shiba khulwayo, kumubili kuno abe kunyala kwelosela khuramba bulayi ? 
• Khuwe byekhubonelakho, nga bisintsa   bye kumubili nabikanana . 
• Kumubili abee kunyala kwakhola bulayi singa nga bisintsa bilala ibilikho ta? 

 

Loma balala babikhe tsikadi aasi .  
 

• Kumubili ari  kunyala kwaba bulayi?   
• Khutamba bisintsa bibili aasi,shina shinyala shakholekha? 

 

Lomba shibina shilondemo tsikadi  tsebisintsa  byekumukaso kumukali tsitsiramile babikhe aasi . 
 

• Kumubili kuno kunyala  kwaramba ? Khu Lwashi—khuli ni bisintsa bifurayo kumukaso,ishili shiryoo? 
 

Soma I Bakorinso 12:12-20. 
 

Ari, khakhukholeyo lukhalala lwe bibindu byeesi IKanisa ikhola.  
Biwandikhe khu lubawo oba khulupapula. Lwanyuma biramo bilomo bino: 
 

• Mumubili buli shisintsa shili she’kumukaso. IKanisa yakhiila khufananakho nikumubili —buli mutweela 
khubee mu Kanisa akha khuba uwekukaso mu khwombekha Buhiinga bwa Wele. Imbawoo bakhalimo 
kumukaso ta.Buli memba mu Kanisa alii nikhukhola kumulimo kwe kumukaso mukhwombekha 
Buhiinga bwa Wele. Manya  ilio babandu babakamisa khukhwitsa mu Kanisa ? Khula khwitsa khwawe 
khuno khwareerawo injawulo mu Kanisa nimubwakaanisi ? 

• Buli khu kikumi khubabo mukanisa, bukali shina bubukhola bikholewa ? (Oba reeba oori,mukanisa 
mulimo bamemba bengaa? Bengaa babakhola kimilimo kye mu Kanisa ?bukali shina bwe Kanisa 
bukhewambila mumilimo kino ta ?(Lomba  inamba yino  aambi iyolana iyebasomi  baree tsikadi aasi.) 

• Kumubili  kwowoo kuuba ni bukaali buno  mukhuramba,khali shilii shiryeena ?Shino nashoo 
shikholekhakho muKanisa ? Khaali Ikanisa iramba bulayi singa nga bukali  bwebabandu bano 
beewambilaamoo? 

• Shino sheesi khunyala khurakikha khukhola khurusaawo shikoosi shino? 
 

Lwashina Buli Mundu Aakhiila Khuba nga Naakanisa? 
Mulituuli likali lye khukhupisilamo Bibibaso  
Soma Baefeso 2:10. 

• Khwawonesewa khukhola shina? 
• Babandu boosi babawonesewa bakhila  khukhola bikhoolwa bilayi namwe bakholakho bilalaa? 
• Buli mundu yeesi muKanisa yenywee akhoola bikholwa bilayi ? 

 

Soma Matayo 25:14-30 – lusimo lwe tsitalanta. 
• Nga noosoma lusimo luno,wibasa oori lwokesana luuri balioo baKristayo  bakhakana khurambisa 

tsitalanta tsawe khukhwombekha Buhiinga bwa Wele ? 
• Bakristayo babali mu Kanisa yowoo barambisaa tsitalanta tsawe mubwitsufuu ? 

• Khunyala  khwayeeta babandu khuryeena mukhurambisa tsitalanta tsawe mubwitsufuu  
mukhwobombekha Buhiinga bwa Wele ? 

 

Khukhwombekha Buhiinga bwa Wele FEESI khwakha khurambila atwela .Akhaba nga umundu mutwela anyala 
khukhwombekha khasintsa  khafiiti kharii khu Buhiinga bwa Wele ,khunyala khwombekha Buhiinga bwa Wele 
mubulayi nga IKanisa nerakikha khumenya mukhukana khwa Wele  nikhuyeta babandi naabo khumenya 
baryoo .Yibaasakho nga  aba buli  mutwela beweeleyoo muKanisa  yenywee ,khukhola khukana khwa Wele 
mubulamu bwawe ,mukanisa,ni mushisintsa.  Injawulo shina iwamba khu Kanisa ni shisintsainyala yabawoo ?   
 

Soma Baefeso  4:11-12. 
• Kumulimo kwe barangilisi nikwoo kuli  (Barume,bang’oosi,babuliisi ,basumba ni baleeekeli )? 
• Mu Kanisa tsingaali baloma bari   babandu likhuumi  buli kikuumin bakhoola kimilimo kye babandu 

kyeendaa.Eesho shili shituufu muKanisa yawenywee ? Khunyala  khwashiyukho khuryeena?   
• Khunyala khwayeta babandi khuryeena ,nuwoo naboo banyale  khukhola kimilimo kye bubwakaanisi ?  

 
Bona shekhubonelakho shino: 
Shilomiikha shirii, babasoma lukali atee ni babatsowatsowana lukali niboo babakaniisa babandi. MuIndonesia 
babeeyo babuliisi babaramba ni bafuukha.Aakhaba nga basomeesatsaka buli sabiiti ,bawaamo kamani lwe 
BaKristayo nga ibaali ni kamani ta,nikhutsowa mbola mbola. Bakhalawoo bari bafuubukha batandikhe 
khukhwakaanisa ,baraawo likambila  lima liiri wuyoo, uwitubila  mubwakaanisi niye ufukilisiwa khubaa 
mukhusoma khwa buli sabiiti. Bafuubukha bakali betubila mubyekhukhola nga,khukhwolelela tsingoo tsiili 
mubutambi,khuleekela babaana bafiiiti ni mubwaakanisi bwe babaana. Mumyeesi mikyeshe kiiri ,babuulisi be 
njiili baboon nga bafuubukha batandikhile khutsowatsowana mufugiillila.aari bamanya bari bakhiila khusoma 
tsiBaibuli ni khuusaba.Bashiteengela bari shakhila khukhwiyikina Wele khubayeeta  nuwoo naboo 
bayeeteleelelala babandi.  
 

• Shina shabaaho mu lukano luno? 
• Musambo shina isi bafuubukha barakikhamo khukhwakanisaamo ?  
• Wabonakhoo babandu nga nabatsowa  nga barakikhile  khukhwinyiikila  mubwaakanisi nga babirira 

muKanisa  
• Wibaasa lwashina babandu  batsowa nga barakhile khukhwakanisa ? 
• Lisomo /ilomo ikhulu shina isi wiyiika khukhwama mulukano luno?  (khukhwakanisa babandi 

khuhandalasa ifugilisa yefee) 

 
Khuyusaa Tsingoo. 
IKanisa inyala yakhola kumulimo mukhuyeta tsingoo khumenya nga Wele nakana. 
 

IBaibuli ili nabikali byeesi iloma khumikaso kye tsingoo .Mushitabo she’Baefeso 5:25-33, Wele akhuboolela khu 
busaale bwo museetsa nuu mukyeelema bufananisiwa ni busaale bwa Yesu ni Kanisa. Babandu bakhila 
khuloleelelala bakhwaalishe bano,ni njeeli isi baseetsa babirisamo bakyeelema bawe bamanye musambo isi 
Kristo abiriisamo IKanisa .Mungoo muli mwe kumukasoo.  
 

Nga tsingoo mu shisintsa tsiili tsekamani, shisintsa nashoo shibaa she kamani. Neenga,tsingoo 
tsafuniakiikha,shisintsa nashoo shiiba shifuniakee .  
 

Kale,shilii SHEKUMUKASO isi Kanisa khuweetsya tsikhaabi tsekhuyeeta babandu  khuyeeta tsingoo tsawee ni 
tsingoo khumenya nga Wele nakanaa. Mukhuukhola  baryoo,babandi kane baboone,beyiike khukhwama 
khutsingoo tse mu Kanisa ,lwanyuma shireere injawulo mu shisintsa.Nga tsingoo tseefe natsisiitoowa ,nii 
shisintsa atweela ni linambo  nabyoo lisitoowa!  

Mulituuli likekhe lye khukhupanisilamo Bibibaso 
• Sambo shina tseesi iKanisa  inyala  yayeetamo tsingoo khutsoowa nga tsisiro/tsekamani ? 

o Khureerawo bamemba bee muKanisa ni shisintsa kimisomo kye bukhwaale ni tsingoo . 
o Khusomesa khu byekhukhusaa babaana 
o Kamatuuli ke bafuubukha ni bibina bye babaana  khuyeeta  mukhusomesa  ba babaana. 
o Betsingoo bawee tsikhaabi tsekhukhwakaanisila atweela muKanisa,mulubusano,mushisintsa  

(Bikholwa bye Khukana) 
 

 BABOLELE   BIBYAMILEEMO 
 

 Khuyusaa Bisintsa 
 Mulilituuli likali lye khukhupanisilamo Bibibaso 
Nga IKanisa khunyala khwayusakho shisintsa shefee munjeeli tsingaali. Tsinjeeli tsitaaru tsekumukaso isi 
shisntsa shiyusiiwamo: 
 

1.   Khukhwongela bubungii bwe BaKristayo 
Shino ishirama shitwelela ta nga IKanisa nayiilosela khubaa nibabandu bakali. (Khunyala khwakhola shino 
khukhonjeleesa bafugilisi khwama mutsiKanisa tsitsiindi.Khukhwongela bukali bwe BaKristayo shimanyisa shiiri 
bakhalifugilisi bola khumanya Wele ate bafugilisa Yesu nga umuwonesi wawee. TsiKanisa tsikhola kumulimo 
mukhuyeeta babandu khuteegela injiili ni khuleekela baKristayo bashili babaana mukhufugilila. 
  

2.  Khuleekela shisintsa  mukhubaoo nga bawuulila Wele 
Nga nakhweyiika ,Wele akhuumba ifee atee wamanya shifuura bulayi khulweefe. Wakhubolela munjeeli isi 
khwakha khwamenyamo.  Ninafee khunyala khwasomesa babandi kimitendela kye Baibuli.  Nga IKanisa 
munyala mwabonaoo tsinjeeli tseesi babandu banyala khumenya nga bawuulila munjeeli tsoosi. Ninaabo 
babakhakana BuKristayo,banyala bakana khukhuyika khubiwamba khubyebulamu,injeeli yekhukumisa 
bukhwaale,injeeli ye khurambisa kamapeesa bulayi. Kimisomoo kino kiyeeta babandu khung’oona bulamu 
bwawe nga nabalondeleela kimitendela kye Baibuli nalundi bayeeta khurawoo busaale akari eeKanisa ni 
bakhali bafugilisi muKristo.   
 

3.  Yeeta shisintsa shawee shimenyee nga Wele nakana khubiriraa  mu porojekiti tse bubwabwakanisi 
Ishili shekumukaso lwe shisintsa shefee khurekelesa biwamba khukana khwa Wele ni byeesi Wele akana 
byenyeene ta nee nii khubibona! Khabonee sheesi iBaibuli isomesa khushino.  

 

 Muliltuuli likekhe lye khukhupanisilamo Bibibaso 
Soma byaronewa bino lwanyuma wileemo bireebo bino: 

• Matayo 20:28 – Lwashina Yesu iitsya? 
• Bafilipo 2:4-9 – Paulo kanikha khu Yesu aryeena? 
• Yakobo 1:27 – Iidiini yangeeli shina isanyuusa Wele? 
• Mariko 12:31 – Shina sheesi Wele akhulakiila khukhola? 

 
 BABOLELE  BIBYAMILEEMO 
 
Yesu eetsya khukhwakanisaa . Mubwang’aali,IBaibuli iloma irii, in fact, ‘khuba mushifaani sha Wele ,’nasho 
shimanyisa, ‘lwekhuuba abaa Wele, aashiiyile khukhwilekhanisa ni Wele ta,nee wikhola shikhalimoo ta,wayiila 
shifaani sho’mwakanisi.Ingoola ya Wele ilii khukhwakanisa.Nga IKanisa neeli kumubili kwa Kristo,ingoola 
yeKanisa yakhiila khuba khukhwakanisa.  
 

Muliltuuli likali lye khukhupanisilamo Bibibaso 
Khukana khweefe isi Wele niisi babesanwa beefe khwakha khukhusindikhiilisa khukhwakaanisa . Munjeeli 
yeeneyo  nga Kristo naeetsya khukhwakaanisa ,shitsiililwa she Kanisa shiili khukhwakaanisa nga bayeeta 
babandi khumanya ni khutsowa mu Kristo  ni khukhwokesa khukana khawee isi babandi.  



  

 34 

Nga khwaakanisaa  bisintsa byeefe,kanee khubiibone nga biyuukha.  Khakhusome lukano lwe shisintsa 
shitwela shishayuusiwa nga Ikanisa nayakanisaa . 
 

Lilekelo lye Mushisintsa 
Kagishu, shiriimba shikyafuu ni tsitsuu tseesi bombekheela kamapati  ni tsimbaawo tsing’aale baba ni Kanisa 
yee babandu likhuumi nabarano .IKanisa yino bakilaanga khubawo khumusomokwe bubwaakanisi bu 
bwitsuufu,barobla Meshack, uwe kimiko 21 khutsya khusoma,wakoobola ni kamaroroo  kamayakha kano  : 
‘Neeyiika ndii khuwuliila Yesu ishiili shekhukhwikanisa ta!’  Meshack,  umusakhuulu  we Kanisa Dismus, 
Umwaayi, nu mukyeelema wo mwo mwaayi wasaba ngalomba Wele abawe ipolojekiti khukhwokesa khukana 
khwa Wele isi shisintsa shawee. Shekhukhwilamo sheetsya: Rakikha lilekelo lya purayimare mu Kanisa .  
 

Abwene ni abwene ,batandikha khukanikha ni bamemba be muKanisa baba nibabaana nenga ibanyaalisa  
khuwayo bisale bye lilekelo lya gameenti ta. Bakali bafukilisa khuyila babaana bawe ‘mulilelkelo’ 
lishakha/lishasha. Aakhaba nga ibaba bapeengule mubyekhusomesa ta Meshack,umwaayi nu mukyeleema 
wewe barakikha khusomesa babaana likhuumi nabataru akari ekimiko kisesesba ni likhumi nakibiili  mu 
Kanisamukhabaamo tsidesiki,bitaabo namwe byekhurambisa bibindi ta. Kumushembakwa kwa Meshack 
kukwanyowa kwenza nga kwamalile kimweesi—Idolla Indweela iye US nibiwaano khukhwama mubasaali be 
baasomi .  
 

Meschack ni Dismus balanga babaana bebabesanwa, lisomelo lyatsowa. Mumbuka ifiitiri babaana boola kane 
nabarano (45) bekiimiko kikhali mitwela ta  muKanisa iye lindiilo litwela.Mu mumweesi kwekhasesaba 
umuleekeli wewayoo oori mumweesi kweshinane,ukundi nayee wewayoo muburambi. Babaana boola 
100,basomesa bemiikha kimikongoo kyalolelanila nga buli mutela nasomesa. Nga babesanwa nabarura 
lisomelo lyafuuna shifo shikali. Khumala kimiko kibili,lisomelo lyaba   lyombekhele tsibuloko tsiibili ni bibina 
bibituma likhumi isi barambisa nga IKanisa khusabiti.  
 

Kumwiiko kukwilakho ,Ikanisa  yakula liswa aambi ni Kawangware, bombekha itsuu ye kamatafaali ni sementi  
bawuyilaamo . Mumwiko kwe khasesaba ,abe boleesele baomesa likhumi namusaafu beesi bassula ,babaanna 
basomo 445ni barambi be khusomelo barano. 
 Khuno nikhwoo khurakikha khwe lukano lwe shisintsa ni Kanisa .Shishamamo ari bali ni lisomelo lya siniihaa  
mu’shaalo shishilakho ni basomesa likhumi ni basomi kamakhumi kasesaba  .Ikanisa ikindi yarakikha lisomelo 
lye babaana bafiiti  kamakhumi kabiili nga bamaayi bawee barambi .IKanisa  iyanyoowaho  bamemba batsowa 
bola kamakhumi kasesabani atee yayikulawo Ikanisa ikindi  ili ni bamemba kamakhumi kanee. Buli indweela 
khu tsiKanisa tsinoo nayee yayikulawo tsi’Kanisa  tsiibili tsiibili tsitsindi mubisintsa byiikhaali bitwela ta.   
 

Mumiiko kisesaba  kye khuwuulila  ni khukhwiwaayo isi Wele,IKanisa ifiiti ni bamemba bawee ari 
uuboneleelala injukha ing’aali mubisntsa ni mu’Kanisa.  Mubwang’aali,injuyuukha mu Kagishu yakakasiwa ni 
babekhaali nga bateesa khuyuusa lisina lye’shisintsa khukhwama khu  Kagishu (shishimanyisaaw 
“kumubaano”) khutsya Ruita (shishimanyisaa “khurusawo shishintu shiibi shiireera bukosi”). 

 

• Shina shabaaho mu lukano luno? 
• Mukhunyoowa IKanisa yaba nibabandu bakali? 
• Shinaa shamaa mubikholwa byawee? 

 

Khukhunguula Biliimwa 
Mushaalo shitweela,yaba ingoola yaweenga bakhungula bilimwa,beshisintsa babusana atweela khuyeetana 
mutsinimilo tsawee. Khurusaakho shiiri,umundu wenimimilo isi batsya khukhungulila ,abaa 
nikhurenjekharenjekha bilyo ni byekhunywa bikali mutsinakhu tsekhurambilamo kimilimo.Shiibi shiiri,bitsyaa 
mubyekhulyaa,isi umwene wenimilo bikila kamafurisa kaba makekhe khukhwama mumakhungula.  

IKanisa yakhalawoo irii,nga shikholwa shekhukana,kane bayeete batambi naabi mu shisintsa khukhungulanga 
ibabasakho tseburambi ta. IMushifo shayoo nga babeene betsya ni shekhulya shawee. Nga beshisintsa babandi 

nababoona  munjeeli  isi IKanisa yayeetamo batambi,bakhalawo bari naabo bayeetane nga ibalomba bilyo ni 
byekhunyea bikali ta.  
 

Tsinakhu tsino buli mundu ayeeta uwashee khukhungula . Imbawo ubawa bilyo namwe byekhunywa ta. Aari 
kamafuurisa khukhwama munimilo kayiilosela naabi ,lweshisheneesho,bali ni byekhulya bibamlisakho 
kumwiiko kwoosi.  

 

• IKanisa yakhola shina khuyeeta shisntsa ? 
• Shina shishamamoo? Injukhayukha shinaa tsitsakholewawo mushisntsa shoosi? 

 

 Mukhumalilisa 
 Muliltuuli likekhe lye khukhupanisilamo Bibibaso/ shekhukhola 

• Bindu shinaa isi tsi’Kanisa tsaweefe tsinyala khukhola khukhwakanisa shisntsa? 
• IKanisa yeefe inyala yayeete iryeena babandu mutwela khumutwela khumenya nga Wele nakana? 

 
 BABOOLELE  BIBELEEMO  LWANYUMA MUSABEE / MULOMBE 
Bona oori buli lituuli likabanana bibibaso byae ni shibina shoosi .Malilisa ni khusaba ngamulomba muri Wele 
akhwokese injeeliyekhukhwakanisamo shisntsa sheefe ni khumenya nga Wele nakana.

Lisomo 8: Kamandaala Kakelekho 
 

Ilomo Ikhulu: Khulinikhukhola tsimbanga /tsiteenjekha nga khulolelela bibindu byekumukaso mubulamu nga 
Bikholwa bye Khukana.  
 

Byekhurambisa 
1. Shitabo sho’muleekelwa: Kamandaala ke khurenjekharenjekha Shikholwa she Khukana 
2. Lukhalala lwe tsinjukhayukha khukhwama  mu lisomo 4 

 
 Lwashiina Khurenjekharenjekha khuli khwe Kumukaso 
 Muliltuuli likali lye khukhupanisilamo Bibibaso 
 

Khakhusome lukano lulundi: 
Umukoosi Lim, umulimi aatsya khurenjekharenjekha  inimilo yewe nuwoo abyaale.Nga ashiili 
mulikyendo,wakhebulila nga umukyeleema wewe  namusabile khuliisa tsingokho. Wilaayo ingoo khulisa 
tsingokho.Nga alikha tsiliisa,wekheenga mushitaala shetsimbuusi wabona nga shafuniakikhile. Wawuulila nga 
wariree arii nga wakushingoonelawo ta  imbuusi inyala yaruura  yatsya  .Welayo mutsuu wabukula tsiimbya 
watelesa shitaala shembuusi. Aaba nibyekhurambisa bibyakhila byoosi ta, wtsya womwesanwa wewe 
umukoosi Sonkhumulombakho byekhurambisa. Mukhukeniaa khuno ,aayilakho imbuka khukanikha ni Son 
uwabaa umuKristayo abee nuwo uwamaa khulokokha mu’Kanisa atee nga abee alikhubira  mubiwangafuu.  
 

Khusawa nga tsirano ni shisntsa  tse kutikhinyi(11:30) .Umukyeelema wa Son wamureeba nga oba kane alyee 
ninaabo shekumusi .Umukoosi Lim,nga nabona imbuka yaweele wekana watsya ingoo khuba ni bemungo khu 
shekumusi. Wawuumulakho ,welayo khuteleesa shitaala.Nga namalilisa umukyeelema wamukhebusa  ari 
ipampu ye kameetsi naye yonekheele ikaniwa khungoonewa . Nga nabwelabula  abee wakhumala khukhola 
khu pampu ta, atee nikutsya munimilo khubyala  ta . Wasanyukhila byeesi akhola,nee wamanya arii lulwilakho 
kumutikhinyi khumalilisa ipampu eeseeyo birambiso,lwanyuma aatsyee munimilo khubyala. 

 

• Shina shakholekha mu lukano luno ? 
• Bibindu byeesi akhola ,byaba biibi namwe byaaba byakhila  khukholewa? 
• Shina shinyala shamamoo,nga  umulimi yuno weloseele kimilimo kyeewe aryoo,walooba khunyalisa 

khubyaala? 
• Ulikho ni tsinakhu tsifaana tsiirio ?   
• Khunyala khwakhola khuryeena khuuri shino ishikholekha ta ? 

 

Kimilundi kimingi kamani keefe/khufayo khweefe khukhwakaanisa shisintsa khuli nga lunakhu lwo mulimi 
yuno. Khutimeeno nineno nga ikhuyilakho imbuka  khumanya shina shekumukaso naabi ni khukhola 
shisheenesho. Khwakha khunyoowa khukhalawo shishindu shifuura kumukaso khwashikhola .Nga 
khwamanyile shekumukaso,shikhuyeta khukhalawo bulayi khurambisa imbuka yeefe.  
 

• Bindu shina byekumukaso isi wakha khukhola mumyeesi kitaaru khukhwombekha Buhiinga bwa Wele 
mushisintsa showoo  ? 
o Khulomba ni khuyila imbuka ni Wele – khureera Wele mubyekhukhola byeefe byabushele 

shikhuyeta khukhalawo SHINA shifuura kumukaso! 
o Khusomesa babandi – nga khukana bisintsa byekumubili khukhwakaanisa  khwakhila khusomesa 

khumisomo kyeesi khweyikakho .  
o Khuwambanisa Bikholwa bye Khukana – khwakhila khukhwilosela khukhola Bikholwa bye 

Khukana buli lunakhu.  
o Khukhwakanana busheele nga kumubili kwa Kristo, khukhwisanamo kamani ni khukhupilisana. 

Tsimbuusano 
Muliltuuli likali lye khukhupanisilamo Bibibaso 
Mulisomo lino, khuli khulolelela Bikholwa bye Khukana. Nga ukana khulondelela khukana khwe kumoyo 
kwowoo khukhola Bikholwa bye Khukana ,wakhaa khukhalawo lituuli  lyekhubamo busheele 
khurenjekharenjekha Bikholwa bye Khukana . Bano babaa bekhashikho khe Kanisa, khashikho khe  Kanisa       
khano banyala bekhala mumbuusano tsawee kimilundi mikekhe kiiri mu mweesi  
 

• Bindu shina byeesi khwakha khukhola nga nakhwakanana atweela ? 
o SABA – Ilii khubiriira mumani ka’Wele konyeene nuwoo khuboona bisntsa byeefe nga 

biyuukha.Nga khuli bamalilifu khuboona injukhayukha,khwakha khuyilaimbukaatweela 
mukhulomba. 

o Yibaasa khubindu byeesi unyala wakhola khuyeeta shisintsa showoo. 
o Mubeewo ni byekhukhalawoo bibiwamba  khu Bikholwa bye Khukana bishaakha. 

  

Mutsiimbuusano tsino, mwakha khuyilakho imbuka mukhusaba  ni khukanikhakho khubyeesi shisintsa shikana. 
Saba nga aba mwakha khuyeta ni sambo yeekhushikhola. Yilosela nga mukanikha khu Bikholwa bye Khukana 
byabiira nga mulolelela khubyakholekha bulayi ni bikhatsya bulayi. Nashina sheesi khunyala khwayuusamo 
kumulundu kuno? 
 

Bikholwa bye Khukana 
 Muliltuuli likali lye khukhupanisilamo  Bibibaso 
Nga lituuli,khakakhoo khukhwikhebulisa bubonelo bwe Bikholwa bye Khukana 
 

 Nga nobiira  mububonelo  khatwela tweela boona nga shibina shinyala shabukhebula,boona oba shibiina 
shinyala khushebulila khusotsola bubonelo buno.  

1.  Bikholekha Khukhwokesa Khukana khwa Wele 
Shitsililwa sheefe ili khukalusa bakhafugilisa ta (aakhaba  nga khusuubila babandu khumanya Wele) 
nee khubokesa khukana. Ikhukana bawuulile bari khwabaminilisile  khubiriira mubikholwa 
byekhukana bino ta,nga babaloma bari nimwitsye mukanisa ta.  

2. Bikholekha  Mukhuwuulila Wele  
Shimanyisa shiiri akhulala bikholwa byeesi khukhola ibilimo ni kamakhulu ta .Kale ikhwinyukha 
khwakhalawo khukholela ufurayo butambi nabi mubatambi  mushisintsa ta. Nee khukhola sheesi wele 
aakhwokesile khukhola—aakhaba nikhukana umukhulu weebisayuumbaeven if it means loving the 
gang leader! 

3. Shifiti atee Shishangu 
Khukana khukhola Bikholwa byeefe bye Khukana nga bifiti atee bibyangu nuwo khunyale 
khubyolelesa ni babandu bakali betubilamo.  

4. Bikholekha nga Khurambisa  Buhindifu bwe Shisintse Shoone  
Khukana khurambisa byebuhiindifu bwemushisintsa sheefe. Khurambisa bye buhiindifu bweefe—nga 
ikhulolelela beebulafu khukhuyeta ta—khulikhukhwokesa khukana khwe shisintsa sheefe.Busheele, 
nga khwarambisile byeesi khuuli nabyoo,akhuupisamo. 

        5.       Bikholekha Khubirira mu Mani ka Wele 
Kamani kakhuwamo nga  khwakile khukhola Bikholwa bye Khukana mu mani kefee.Lomba atee 
usabee Wele khukhuwa kamani keesi ukana.  

6  Lomba babandu bakali Benyiikileemo /Bewambileemo nga nashinyalikha 
Khukana babandu bakali  betubileemo  mu Bikholwa byeefe byeKhukana ili nga bakabaa bukabi ta 
nenga khurambisa tsitalanta tseefe ni kamani khukhwakanisa. Khukana khuboona kumubili kwa Kristo 
kwoosi nga kuuli murambi mushisintsa sheefe.  

7 Bikholekha nioo  Wele Aboleleesewe  
Khukana  Wele afuunee shiriifa nga shekhukhola shaweele !  

Arii, loolayo khulukhalala lwe bibibaso  byetsinjukhayukha mushisintsa  showoo yeesi khwakhola mu Lisomo 4.  
 
LOMBA/SABA  
Nga lituuli,lomba injeeli isi unyala warakikhaamo khukholamo iinjukhayukha yino khuba iyang’aali. Yila imbuka 
wuurekeelese isi Wele aloma lwanyuma wuukhuboolelekho.  
 

KHOLA IMBANGA: 
Lola  kamandaala ke khurenjekharenjekha  Bikholwa bye Khukana mu SHITABO SHO’MULEEKELWA  londawo 
injukhayukha ibeelewo, atweela murenjekherenjekhe Shikholwa she Khukana khuyeta shino khururayo.  
 

 Kamadaala  Kekhurenjekharenjekha Shikholwa she Khukana 
Lindaala 1: Lomba 
Shishindu  shinyowa khukholikha nikhwo khulomba .Yilakho imbuka mukhulomba .Lomba Wele  aakhwokese 
shekhukhola nga Shikholwa she Khukana.Boona oori  wuurambisa butikitiki bukekhe buri musilebusa 
khuwuulisa khukhwama isi Wele.  
 
 Lindaala 2: Londa  shekhukhola 
Nga  lituuli,khalawo shina sheesi unyala wakhola nga Shikholwa she Khukana. Yiliwo manya sheesi Wele 
akhwokeseelekho ?  Nga aaliwoo ulinibibibaso byeesi khunyala khwarambisa khukhola Shikholwa she Khukana 
, khubolelelekho. Lolakho khubibaso byeesi warona mu lisomo 5: Wele akana Ikanisa Iyeete ni  Lisomo 6: Bindu 
Shina Bikaniwa is Khunyala Khwayeeta . Atwela ,fugiliisana sheesi muwuulila  nga Wele ali khabarangililamo 
khushikhola. 
 
Nga mwamalile khulondashekhukhola,boona muuri mushikholela mulunakhu lutwela.Kamatuuli kamalala 
karobola shekhukhola  nga shikaali naabi .Yiloseela khukhwiibasa,khukhwoleesangamwafuunileshekhukhola 
mulunakhu lutwela,nga murambisa bye buhindifu bwe mushisintsa ni ni babandu bakali nga betubulamo  nga 
nashinyalikha .  
 
Nga ulikhokhola tsimbanga mu matuuli kamakekhe,buli lituuli likhuwekho, likabanane shishibaso shawee  atee 
wuukoboseeyo burume khukhwama mubandi.  
 

• Shokesa khukana ? 
• Shili shikekhe atee nga shishanguu khushikholaa ? 
• Shinyalikha khukholikha nga murambisa buhiindifu bwe shisintsa? 
• Shireera babandu bakali khukhwnyikilamo nga nashinyalikha?  

 
Lindaala  3: Renjakharenjekha Imbanga 
Khupanisa bibaso khubireebo bino .Fuuna umurooni, nga shinyalikha arone bibyaamamo nuuwoo muloobe 
khwiibilila taiscuss the following questions.   

• Muutsya khukhola shinaa ? 
• Byekhurambisa shinaa isi mukana?  Munabirusa waeena ? Naanu ukane abiireere ? 
• Nanu isi mutsyaa khuyeeta?  
• Nanu unetubila mukhuyeeta  ? Nanu ukane abalange boosi nuwoo babeewoho ?  
• Lunakhu shinaa isi mulishikholela ? 

 
 Nga shibina shili khukholela mumatuuli kamakekhe,lomba buuli lituuli likhuuwekho imbanga yalyoo. Reeba 
lituuli khubyeesi bebasa khukumisa mu mbanga tsaawe . 
 
Lindaala  4: Lomba 
Nga mwamalile khwandikha tsimbanga,yilakho imbuka musabee lundi.Lomba Wele abayete khumalilisa 
ipolojekiti ni khukhupisamo bibyamamoo.Lomba muuri lisina lyeewe liweewe shiriifa .Musabiiti tsibili namwe 
ndweela,tseekhurenjekharenjekhala khukhola ipolojekiti,mwakha  khuubaa nga muli  mukhusaba muuri Wele 
kane abayeete mu polojekiti yino.. 
 
 Nyonyola lituuli oori kaliwoo kamandaa  karamile kandi kabili keesi  khunaleka khukhola  ta .  

 Lindaala  5: Khukhola  Ipolojekiti 
Lindaala lilakho lye khukholeelamo ipolojecti isi wampanga. Rakikha lunakhu ni khusaba nikhuwaayo kamani 
koowo isi Wele.Khebulila oori uuli khukhola ipoljekiti  yino khukhwokesa khukana khwa Wele isi shisintsa 
showoo.Khakakho khuraa itsibasilisa yino yooleleese shitsiililwa shoowo.. 
 
 Lindaala 6: Khebeela/Yimenielesa  lundi Ubabolele Byonyolele 
Lindaala lilimalilisayo nilyoo lyee khebeela lundi ubabolele byonyolele. Lwashina khukana khukhebele? 
Lwekhuba shikhuyeta khukhuyiika. Khunyala khwebaasa khubyeesi khukholile bulayi nashina sheesi khunyala 
khukola khufuura kumulundu ku kwilakho .  
Ishakhila khuuba shileeyi ta,munyala mwayiila bitikitiki butini buri khushikanikha  khu bireebo bino :Shiina 
shatsyaa bulayi ? 

• Shina shikhatsya bulayi ta? 
• Shina sheesi unyala wayuusa mumbanga  yino nuuwoo bibindu byakholekha bulayi? 
• Shekhukhwiilamo  manya shaba nga nawsuubila? Nga ili shiiryoo ta ,lwashina shikhaba shiiryo ta ? 
• Wele aawewa shiriifaa? 

 
ISAALA 
 Yikalawo ni khusaba—nga lituuli likali, mumatuuli kamakekhe, oba nibabawambilakho mumulimo kuno nga 
imbuka ilioo.  
 


